AVuaana ooja istumaasi ivuaadana aASuusi Cristo
aidasi quiaa aimaraitadai tami oidi daama

2 Diuusi marada agai dai tomastuigaco tavaagiara daacana

Diuusi aamadu. Aidasi maiquiaa caquiva oidigi vaascara oidaga
Diuusi marada Diuusi Aamadu. Diuusi marada agai daida garmaatatuli
istuiga Diuusi. Diuusi marada arDiuusi aapa cascada. * Diuusi marada
aamadu Diuusi idui vaasiaacatai. * Diuusi marada garmaacai ibadagai
utuducami dai soicai oodami ismaata caacagi Diuusi fiiooquida. ® Diuusi
marada divia oidigi daama dai oidacatadai oodami saagida. Aoodami
maimaata caacatadai Diuusi fiiooquida baiyoma apiasoimaasi
ivuaadana. Diuusi marada soi mui oodami sai maata caacana Diuusi
fiiooquida tomasi vaamioma muidu ismaacada gajiaadara vipieeyi
Diuusi niooquida. Siaaco oidaga cuudagi maitutucagai. Poduucai aapa
sioora vaavoitudai dai aagidi Diuusi marada agai gia gajiaadara vipieeyi
gosoimaascami.

7 Diuusi ootoi AVuaana sai vapaconana oodami sai gaagidana
isDiuusi marada aragai ismaacada maatatuldia agai oodami Diuusi
fiiooquida, sai oodami vaavoitudana aACristo. ® AVuaana
maitaraCristocatadai baiyoma Diuusi ootoi AVuaana sai gaaagidiana
sioora araCristo. ° ACristo divia agaitadai gooquiarioma dai soifia agai
oodami sai maata caacana Diuusi fiiooquida.

19 ACristo oidacatadai oidi daama damos aoodami maimaatacatadai
sioora agai. Agai agai daida idui oidigi. ' Daida ACristo arjudiucatadai
damos chiaaqui judidiu vaavoitudaitadai agai. ' DAmos vaascara
AAINOCO CAAZA gANtagito caa dai vaavoitu ASuusi Cristo tai Diuusi maa
Agai saalicami saida arDiuusi maamaradacana. '* Mospoduucai arDiuusi
maamaradacana oodami maisiu mosvuvaacacai oodamiaifidara.
Avaavoitudadami ArDiuusi maamarada maisiu mosipaliditai daadada
tomali maisiu mosipaliditai Amo oodami baiyoma arDiuusi maamarada
ipaliditai Diuusi.

4 Daida ACristo Diuusi marada tavai tavaagiaifidara dai agaicada
gamai istuiga Diuusi. Diuusi marada vuusai oodami duucai dai oodami
saagida oidacana. Dai agai saalicada caagacara naidifia oodami dai
VAASi istumaasi aagaina agai Arvaavoi. Dai aatama mai siagai viaa Amo
saalicami dai alia viaa guvucadagai. Diuusi Agai dai maa gamara
saalicami dai guvucadagai. Diuusi mosalinamaduga marada. *° Dai
poduu aagai AVuaana aagaitai agai:

—Idiava Aragai ismaacada ganaagidi aana sai divia agaitadai, dai
vaamioma namaga ifisaana dai aana maitistutuidi siaasi istutuidi idi.
Maiquiaa vuusaicai aana abiaadara caoidacatadai idi —ascaiti AVuaana.

Tepehudn del Norte ©La Liga Biblica 1981



2 VUAANA 1

1 Daida agai saalicada garoigadai dai caagacara garnaidi dai
VAASCATA gATsoicAi naana maasi istumaasicada aatama ismaacada
vaavoitudai agai. '” Moseesacaru agai daida garmaa Diuusi
saalicamigada dai sioora maiaagidifia asaalicami adudunucami gavaifia
Agai iscoodaina Aapa. Damos ASuusi Cristo agai dai oigadai oodami dai
oigaldi dai caagacara naidi dai vaasi istumaasi aagai agai arvaavoi.

8 Tomali Amaadutai mainaidi Diuusi tomali Amo imidagai. Damos
Diuusi marada ismaacada tomastuigaco tavaagiara daja Diuusi garooga
aamadu dai cascada caa maata istuiga Diuusi. Agai agai dai
garmaatatuldi istuiga Diuusi. Diuusi mosaliaamaduga marada.

19 Afariseo Jerusaleenara oidacami ootoi papaali Axmadu
pipioofiigada sai tacacana AVuaana soor agai. *° Taida AVuaana saali
aagidi dai potatadai:

—Aana anmaitaraCristo —astatadai AVuaana.

2 Amaasi potatadai apapaali aamadu pipioofigada agai:

—¢Poor aapi? ¢Aapipasi arEliiasi Diuusi fiiooquituldiadamigada?
—astatadai.

Taida AVuaana potatadai:

—Chuu —astatadai.

Tai agaa potatadai:

—¢Aapipasi araDiuusi fiiooquituldiadamigada ismaacada aagai Diuusi
fiiooquidara sai divia agaitadai? —astatadai.

Taida AVuaana potatadai:

—Chuu —astatadai.

2 Amaasi Agaa potatadai:

—¢Poor aapi? Garaagidafii aapi tatai aagida aatama amo istumaasi
Agai ismaacada garootoi. ¢Tumaasi garaagidamu aapi? ¢Poor aapi?
—astatadai.

»3 Taida AVuaana potatadai:

—Aanaana agai ismaacada aagai Diuusi fiooquituldiadamigada
Isaiacaru sai oidigana gamamaatatuldia agai Diuusi fiiooquida dai
aduucai ooja agai: “Aagidamu agai oodami sai otoma divia agai
gabaitacaaacamiga, cascada aliasi gaaagai isama duucai gantatagito dai
camaisoimaasi ivuaada agai”, asduucai ooja Isaiacaru —astatadai
AVuaana.

>4 Amaasi afariseo ojootosada ismaacada dada Jerusaleenaifidara
%5 potatadai:

—Isaapi maitaraCristo, tomali maitarEliiasi, tomali maitarDiuusi
fiiooquituldiadamigada ismaacada divia agaitadai, aida gia étuipasi
vapaconai aapi oodami? —astatadai aAgai.

26 Taida AVuaana potatadai:

—Aana gia suudagicada vapaconai oodami damos aapima gansaagida
aimarai Amai dai maimaata aapima sioora agai. ¥ Aana apaga divia

3 VUAANA 1

isagai damos agai vaamioma viaa guvucadagai ifisaana. Aana
maitistutuidi siaasi istutuidi agai. Agai saalicada vaamioma namaga
ifisaana —astatadai AVuaana.

8 Vaasi gomaasi Apadui Betaabarara vaasmocoradara Agaa aqui
Jordan. Aaqui Jordanara agai siaaco vapaconai AVuaana aoodami.

Y Siaadico AVuaana naidi isvuidara imai aSuusi. Daida AVuaana
itatadai Aoodami:

—Daiii gooviava agai ismaacada ootoi Diuusi sai gamuaatudana
curusiaba vai poduucai Diuusi istuidana isoigaldiagi oodami
soimaascamigada. Poduucai goSuusi arapan ducami aali cafiiru
ismaacada aaquioma garaadufiicaru coodaifia sai Diuusi oigaldifia
soimaascamigada. ** Goovai aagai aana aidafisi pocaiti: “Aana Apaga
divia isagai damos agai vaamioma viaa guvucadagai ifisaana. Aana
maitistutuidi siaasi istutuidi agai. Maiquiaa vuusaicai aana abiaadara
caoidacatadai agai”, tatadai aana. *' Aana aapa maimaatacatadai sioora
Agai. Damos aana vapaconai ajudidiu suudagicada vai poduucai agai
maatana sioora agai —astatadai AVuaana.

32 Daida AVuaana pocaiti AApA:

—Aana taa aidasi Diuusi Ibaada tavai tavaagiainidara ASuusi daama
Amo tugu maasi. ** Aana maiquiaa maatacatadai sioora agai damos
Diuusi Agai dai gifiootoi sai vapaconana aana oodami suudagicada dai
Agai povaintatadai: “Siaascada naijadagi gifiibadaga istavafiiagi dai dan
daiva amo caali agai vaa aragai dai maaqui agai oodami guvucadada
ginibadaga”, ifitatadai Diuusi. ** Dai naidi aana istumaasi apadui
acanlicada dai aana arnaijadami isagai arDiuusi marada ismaacada
tavai tavaagiaindara —astatadai AVuaana.

% Siaadico AVuaana movaasi daacatadai aamadu gooca
gamamaatardamiga. *° Dai naiditai isdaivusai ASuusi, AVuaana itatadai
gamamaatardamiga:

—Dani bodara imai goovai ismaacada Diuusi ootoi sai ganmuaatudana
curusiaba vai poduucai Diuusi istuidana isoigaldiagi oodami
soimaascamigada. Poduucai Suusi arapan duucami aali cafiiiru
ismaacadA aaquioma garaadunicaru coodaina vai Diuusi oigaldifia
soimaascamigada —astatadai AVuaana.

37 Vagoocatai mamaatardamigada AVuaana cai iscaiti AVuaana dai of
Agai ASuusi. *® Amaasi ASuusi aa nanaava dai taa isoidi agai daida
itatadai:

—¢Tuma gaagai aapima? —astatadai ASuusi.

Tai Agai itatadai:

—Mamaatatuldiadami, ¢paaco oidaga aapi? —astatadai.

3 Taida ASuusi itatadai:

—Ginoidavurai dai naida —astatadai.

4 VUAANA 1

Amaasi of Agai dai taa siaaco gaulinacatadai agai. Dai casi
arurunucocatadai dai movaasi daraaja agai ASuusi Aamadu asta
duupicoi tasai.

%0 Amaadutai agai Aandarasi taagidu. Agai arsuculida Simufi Piiduru.
1 Otoma ii agai dai taa gasiaagi daida itatadai:

—Aatama taa aCristo ismaacada Diuusi ootoi tavaagiaindara
—astatadai.

*2Dai Aandarasi vaidacai Simufii maaca siaaco daacatadai aSuusi. Dai
mostaagacai ASuusi ASimuni potatadai:

—Aapiapa ArSimuni Joonasi marada damos sivi Sefasi ganaagadamu
aana. Sefasi ArPiiduru —astatadai ASuusi.

* Dai siaadico aASuusi imia agaitadai Galilea davaariamu. Damos
ApAga taa agai APiili daida itatadai:

—Ginoidani —astatadai.

* APiili arBetasaidara oidacami. Dai ami oidacatadai aapa Aandarasi
aamadu Piiduru. ** Amaasi ii APiili dai gaagamu Natanieli daida
itatadai:

—Aatama taa acaali ismaacada aagai Moseesacaru daida aDiuusi
fiiniooquituldiadamigada aidasi ooja agai Diuusi fiooquida. Agai
ArSuusi, Osee marada Nasareetara oidacami —astatadai APiili.

% Taida ANatanieli itatadai:

—Siaadara diviana aAmo oodami caa tuigajami Nasareetaifidara
—astatadai.

Taida APiili itatadai:

—Timuda pai naida —astatadai.

47 Aidasi ASuusi taa isvuidara imai ANatanieli, potatadai agai
Aoodami:

—Bodar imai Natanieli. Goovai aramo judiu ismaacada saalicada siaa
duutudai Diuusi dai caaga aagidi Diuusi saalicamigada dai
maitaryaatavogami —astatadai ASuusi.

*8 Amaasi Natanieli itatadai:

—c¢Ducatai ginmaata aapi? —astatadai.

Taida ASuusi itatadai:

—Aana ganaidi aidasi abiaadara maiquiaa gavai goPiili pai amo
iigosi uta daacatadai aapi —astatadai ASuusi.

%9 Amaasi Natanieli itatadai:

—Mamaatatuldiadami, aapi aparDiuusi marada ismaacada tavai
tavaagiaindara. Aapi aparraigada ajudidiu —astatadai Natanieli.

0 Taida ASuusi itatadai:

—:¢Mosgaaagidacai aana sai ganaidi aiigosi uta ginivaavoitu aapi?
Naidamu aapi naana maasi istumaasi vaamioma gagarducami sigomaasi
—astatadai ASuusi.

>l Daida ASuusi itatadai AApA:

5 VUAANA 2

—Saalicada taagimu aapima iscupioquifii Atavaagi dai Diuusi
tataaaficaruda taasadadamu dai taapanadamu siaaco aimarda aana.
Aanaana Agai dai viaa amo saalicami —astatadai aSuusi.

! Bovaica tasaicada Suusi ii Amo cunataragara Canaaara Galilea

davaariara. Vai ami daacatadai ASuusi daada aapa. > Daida aSuusi
aamadu aatama mamaatardamigada vapaidarsicatadai aapa cascada iji
aatama. > Tai ugidagai uuvasi varagada. Taida aASuusi daada itatadai
ASuusi:

—Camaitiipu uuvasi varagada —tatadai.

*Damos ASuusi itatadai:

—Gindaada, étuipasi gifaagidi gomaasi? Maiquiaa aayi siuu duucu
idufiia ifagai aana aAmo istumaasi gaducami —tatadai.

> Damos ASuusi daada potatadai avasibadami:

—Iduunivurai tomastumaasi istumaasi ganaagidagi goSuusi —tatadai
ASuusi daada.

®Vai ami daraajatadai naadami ojoodai ajaayi, ismaacadara toadana
Ajudidiu suudagi sai acada ganiicomana vaasi avapaidarsicami
poduucai isduucai viituli aAjudidiu aaqui aadufidacardu. Aamo ajaayi
aajai para maaco coobai litro suudagi. 7 Taida ASuusi potatadai
avasibadami:

—Suusudadavurai idi ajaayi suudagicada —tatadai aSuusi.

Tai agai caa suusudagi aajaayi suudagicada. ® Tai amaasi ASuusi
itatadai:

—Siviavar gia vaasiba laachi dai baidacai ataaanadami idi
cunataragiara —tatadai ASuusi.

Tai podui agai. ° Taida ataaanadami daa gosuudagi ismaacada uuvusi
varagada ganaato. Damos Agai maimai siaadara vuaa avasibadami
gouuvasi varagada. Mosaagi avasibadami maatacatadai. Aagi Agai vaigi
asuudagi cascada. Taida ataaanadami vai anovio '° daida itatadai:

—Saalicada vaatiiga idi uuvasi varagada. Vaasi oodami aapaga
gavasidifia aAuuvasi varagada vaafiiacadioma dai gooquiara maisi
vaafiiacada. DAamos aapi aapaga gatajai vasibaragai gouuvasi varagada
maisi vaafiiacada dai gooquiara avaahiacadioma —tatadai.

' Gomaasi ismaacada idui ASuusi Canaaara arapagadada istumaaasi
gaducada ismaacada idui Agai aAoodami vuitapi dai agaicada mai
aoodami isviaa Agai guvucadagai. Dai aatama mamaatardamigada
ASuusi vaavoitu isagai araCristo.

12 Dai mosgacuugaidacai avagimi ii ASuusi Capernauumamu. Dai
Suusi daada aamadu Suusi susuculida aAamadu Suusi
mamaatardamigada oidi agai dai anaasi daraaja chiaaqui tasai.

13 Dai aida camiaadimitadai asiaa duudagara ajudidiu istuigaco agai
tatagitoina aidasi Diuusi caagacara vuvaitu cajiudada Ejiipituaindara.

Daida aASuusi ii Jerusaleenamu. '* Dai anaasi AgaA quiuupiara tuisicara
ASuusi taa isami Aamadutai gagaagaraitaidai vopoisi dai caniiru dai
tutugu dai aa mo daraaja gagaagaraitadai aAtuminsi ismaacadacada
saapadaifa noodami istumaasi gagaagaraifia quiuupiara. > Mostaagacai
ASuusi gomaasi idui amo iquisanai aali tatarovifidicada dai vuvaitu
quiidigamu vaasi Acoodami anmadu Avopoisi dai Acaniiru. Dai davaarapi
suuli Atumifisi ismaacada gagaagaraitadai acacaali dai aipaco suuli
meesagada agai ismaacada gagaagaraitadai tutugu. '® Daida potatadai
ASuusi Agaagardami tutugu:

—Vuvaidavurai vaasi gomaasi. Maitavar Amo gagaaracarui duucai
naijada ginooga quiida —tatadai aSuusi.

7 Amaasi aatama ASuusi mamaatardamigada gantagito ispodu oojisi
Diuusi niooquidara: “Giniooga, saalicada ipalidi aana isvaasi oodami
siaa duutuadagi gaquii poduucai isduucai aapi ipalidi”, asduucai oojisi
Diuusi fiooquidara.

18 Amaasi ajudidiu tacacai ASuusi dai potatadai:

—¢Tumaa istumaasi gaducami idunia agai aapi vai agaicada maatiagi
aatama isaapi viaa saalicami isivuaadagi gomaasi? —tatadai ajudidiu.

1 Taida ASuusi itatadai:

—Daitudavurai aapima idi gaa quiuupai dai vaic tasaicada aApamu
iduuiimu aana —tatadai ASuusi.

%0 Amaasi ajudidiu itatadai:

—Goo coobai dan naadami uumigicada Apadui idi gaa quiuupai.
¢Siaadara iduuna aapi vaic tasaicada? —tatadai Ajudidiu.

* Damos ASuusi maiaagai Agaa quiuupai ismaacada idui oodami.
ASuusi aagai aagi gatuucuga. ** Cascada aidasi ASuusi aApamu duaaca
Acoidada saagidiaifidara gartagito aatama mamaatardamigada agai
iscaiti ASuusi dai vaavoitu Diuusi niooquida dai vaasi istumaasi ASuusi
aagaina.

3 Aidasi ASuusi modaacatadai Jerusaleenara asiaa duudagara
Ajudidiu istuigaco agai tatagitoifia aidasi Diuusi caagacara vuvaitu
cajiudada Ejiipituaifidara muidutai vaavoitu isagai araCristo, naiditai
naana maasi istumaasi gagarducami ismaacada ivuaadana ASuusi.

24 Damos ASuusi aabiadan tada agai maatacatai isagai maiaagiada
agaitadai. ASuusi caarga maata iducatai tatagitoi vaasi oodami cascada.
> ASuusi maitagito isaagidiagi amai isducatai tatagitoi oodami mosaagi
Agai maata cascada.
2 Amo imidagai tucara ii Nicodemo dai maa diviji ASuusi.
Nicodemo arfariseo daida Aramo dunucamigada ajudidiu. Daida
itatadai Nicodemo ASuusi:

—Mamaatatuldiadami, caa maata aatama isDiuusi gaootoi aapi pasai
garmamaatatuldana fiiooquida. Mosmaitiipu aa sioora istutiadagi
isivuaadagi naana maasi gagarducami isducatai ivueeyi aapi isDiuusi

7 VUAANA 3

maiaamadu daacagi. Poduucai gamaata issaalicada viaa guvucadagai
aapi —astatadai ANicodemo.

* Amaasi ASuusi itatadai:

—Aana angaaagidi sai saalicada ismaiapamu vuusiagi Amo oodami
maitistutiada agai ismatiagi isducatai taaanai Diuusi —astatadai ASuusi.

*Taida ANicodemo tacacai daida itatadai:

—¢Ducatai istutuidi amo caali isapamu vusiagi cacaalitucai? Siaadara
Apamu vaacana Amo oodami gadaa araana dai Apamu vuusaina
—astatadai Nicodemo.

®>Taida ASuusi aa noragi daida itatadai:

—Aana angaaagidi sai sioora maivuusiagi suudagicada dai Diuusi
Ibaradacada aapa Agai gia maiimia agai tavaagiamu dai Diuusi Aamadu
oidacagi. ° Istumaasi vuusai oodamiaifidara agai aroodami. Istumaasi
vuusai Diuusi Ibaadaaifidara agai viaa amo ibadagai utudui: 7 ¢ Tuipasi
maitaA aapi istumaa tagituagi gaaagiditai aana sai vaascatai viaa
isapamu vuvaquiagi? ® aavaali tomasiaaco vustai dai caacana aapi
iscaiti dAmos maimaata siaadara daivuscai tomali siaaco imia agai.
Poduucai aapa agaicada ismaacada vusacai Diuusi Ibaada
guvucadadacada, tomali amaadutai mainaidi Diuusi Ibaada mosacaasi
naidi isducatai Ama maasi tagito oodami aidasi Diuusi Ibaada aamadu
daacagi —astatadai aASuusi.

® Taida ANicodemo itatadai:

—¢Ducata ApAvueeyi imaasi? —astatadai.

19Taida ASuusi itatadai:

—Aapi aparamo gaa mamaatatuldiadamigada ajudidiu. ¢Ducatai
maimaata caa aapi istumaasi gaaagidi aana? '' Aana gaaagidi istumaasi
saalicada maata dai aana Arnaijadami istumaasi saalicada naidi. Damos
aapima maivaavoitudai istumaasi ganaagidi aana. '? Isaapima
maitifivaavoitudagi aagaitai aana istumaasi Apavueeyi tami oidigi
daama ¢ducatai inivaavoituda agai isganaagidiagi istumaasi Apavueeyi
tavaagiara?

13 Tomali Amo oodami maiii tavaagiamu dai Apamu divia tami oidi
daami daida istutuidi isaagidiagi aa ismaasi maaca. Mosacaasi aana
ismaacada viaa amo saalicami tavai tavaagiaindara dai Apamu imimu
aana tavaagiamu. '* Dai poduucai isduucai Moseesacaru Amo uusiara
sagia Amo cooyi vainomicada dufiisicami dai oodami vuitapi cai auusi
oidigana, poduucai magifisiisa agai curusiaba dai Aoodami vuitapi caasa
agai Acurusi. Aana aragai dai divia tavaagiaindara dai aana viaa amo
saalicami. > Giiilmuaamu aoodami curusiaba vai tomasioora sioora
vaavoitudagi ifisaana aracaagacara vuviadami Agai gia camaiimia agai
ADiaavora anmadu baiyoma imia agai tavaagiamu dai Diuusi anmadu
oidaca agai tomastuigaco.

8 VUAANA 3

16 Diuusi saalicada oigadai aoodami oidigi daama oidacami cascada
ootoi Agai gamara, mosaliaamaduga agai marada, dai gamuaatu sai
tomasioora sioora vaavoitudagi isagai aracaagacara vuviadami
camaiimi agai ADiaavora aamadu baiyoma imia agai tavaagiamu dai
Diuusi asamadu oidaca agai tomastuigaco. '’ Diuusi ootoi gamara tami
oidi daama sai caagacara vuvaidana oodami sioora vaavoitudagi maisiu
isootosa Agai ADiaavora aamadu.

18 Sioora vaavoitudai Diuusi marada agai gia maiimia agai ADiaavora
aamadu damos sioora maivaavoitudagi Agai gia imia agai ADiaavora
aamadu maivaavoitudacai agai Diuusi marada. Mosaliaamaduga Diuusi
marada. '° Sioora maivaavoitudagi saalicada imia agai ADiaavora
aamadu. ACristo divia tami oidigi daama dai soicada agai oodami sai
maata caacana Diuusi fiiooquida damos aoodami vaamioma oojoidi
issoimaasi ivuaadagi dai maisiu vaavoitudagi aCristo. Aoodami
Arsoimaasi ivuaadamicatadai cascada. ?° Sioora soimaasi ivueeyi agai
gia caadai ACristo dai maivaavoitudai ACristo maitipaliditai isaa
maatiagi issoimaasi ivueeyi. * Damos sioora aagidi Diuusi agai gia dai
vaavoitudai ACristo vai poduucai gamaatacana isivueeyi Agai istumaasi
Diuusi ipalidi —astatadai ASuusi Aagi gaaagaitadai.

*2Dai casi Apaduucai gomaasi ii ASuusi aamadu aatama
mamaatardamigada Judeea davaariamu. Dai movaasi daraaja aatama
chiaaqui tasai vapaconaitadai oodami. > Daida AVuaana vapaconaitadai
oodami aapa Enoonara dai abiaadara Salimara miaaga. Ami
gapiacatadai suudagi cascada. Tai daada oodami sai vapaconana
AVuaana. ** Aida maiquiaa maisapicatadai AVuaana ismaacada
vapaconaitadai oodami.

%> Ajudidiu muiyoco imidaga dai naana duucai ganiicomaifia siuu
duucu gaugia agadagi. Agai poalidifia sai poduucai Diuusi caagacara
naidifia. Damos Amamaatardamigada AVuaana maipoduucai ivuaadana
cascada Amo imidagai aliasi ganvupui nifiio Agai Aamadu aa judidiu
aagaitai gomaasi. *° Dai gooquiara iji Amamaatardamigada AVuaana
daida itatadai agai AVuaana:

—Mamaatatuldiadami Acaali ismaacada gaaamadu daacatadai agaa
aqui Jordan vaasadara ismaacada garaagidi aapi saida AraCristo sivi
Agai vapaconai oodami dai muidutai oidatucui agai —astatadai
amamaatardamigada AVuaana.

7 Amaasi AVuaana itatadai:

—Tomasioora sioora viaacagi saalicami Diuusi Agai dai maacai
gomaasi. 2® Aapima cacaa iscaiti aana ansai maitaraCristo. Aana Apaga
divia isagai. * Siaascada cunaata agadagi amo ali taji vaascara ipalidina
isnamadu daacagi anovio. Daida anovio vapaidada aliasi baiganalidifia
isamapai daraaja aAgai. Dai sivi aana aapa baiginalidi naiditai ismui
oodami oidatucui ACristo. *° Aliasi gaaagai isaCristo vaamioma

Arbaitacaaacamicagi ifisaana vai poduucai otoma camaifilamaacagi
ginsaalicamiga.

31 ACristo tavai tavaagiaifidara dai vaamioma namaga saalicamigada
Agai sitomasioora saalicamigada. Damos aana aAroidigi daama oidacami
dai gaaagidi aana istumaasi apavueeyi tami oidigi daama. ** ACristo
gaaagidi istumaasi naidi dai istumaasi caa tavaagiara vai chiaaquidu
ismaacada vaavoitudai. ** Damos sioora vaavoitudai poduucai caaga
maata isDiuusi maiyaatagai tomali Amo imidagai. ** Suusi Cristo aragai
ismaacada Diuusi ootoi sai gaaagidana Diuusi fiiooquida. Saalicada
Diuusi Ibaada aamadu daja agai cascada saalicada viaa guvucadagai dai
maitistutuidi ismaatiagi siaasi guvucadagai viaa agai. **> Diuusi garooga
saalicada oigadai agai. Agai armarada cascada. Dai Diuusi maa agai
Amo saalicami sai vaamioma taaanaifia sitomasioora. ® Sioora
vaavoitudai Diuusi marada Agai gia tomastuigaco oidaca agai
tavaagiara Diuusi Anmadu. Damos sioora maivaavoitudagi Agai maiimi
agai tavaagiamu baiyoma Diuusi saalicada soimaasi taatatuldia agai
Agai —astatadai AVuaana.

4 ! Afariseo cajioma sai Suusi vaamioma mui vapaconaitadai oodami

siaVuaana dai vaamioma mui oodami oidatucui aSuusi siaVuaana.
> Damos maitarvaavoi isaSuusi vapaconaitadai oodami. Aatama
mamaatardamigada agai dai vapacoinaitadai oodami. ® Dai aidasi mai
ASuusi ismai afariseo gomaasi ii Agai Judeeainndara dai nora Galileeamu.

* Agai viaacatadai isdaivufiagi Samaaria davaariara. ® Dai aayi
Sicaarara Samaaria davaariara ismaacada miaan daja Jacocaru
davaaragada. Agai vaa aradavaarai ismaacada Jacocaru maa gamara
Osee. ° Ami agai siaaco daja Jacocaru poosogada. ASuusi
caibimucatadai aimaraitai dai modaiva pooso soonoana. Aida cayoga
dan duitadai. ” Tai ami divia Amo ooqui Samaariara oidacami dai vaigi
agai suudagi. Taida aASuusi itatadai:

—Ginvasidafii suudagi —astatadai aASuusi.

8 Aatama caijitadai caayamu dai gasavada ragai cuaadagai. ° Amaasi
Aooqui itatadai ASuusi:

—¢Tuipasi gifitaanai suudagi? Aapi arjudiu nai aana arSamaariara
oidacami —astatadai Aooqui.

Ajudidiu aAamadu aSamaariara oidacami maicaaga ganiiniooquidi
aipacoga cascada potatadai aooqui. '° Amaasi ASuusi aa noragi daida
itatadai:

—Ismaatacamudai aapi istumaasi maacai Diuusi nAoodami dai sioora
aana aida gia aapi gintaanimudai suudagi, dai aanA gaoidamudai
suudagi ismaacadacada oodami tomastuigaco oidacana Diuusi aamadu
—astatadai ASuusi.

' Taida Aooqui itatadai:

—Aapi maiviaa istucuda vusaidagi suudagi dai alia tuucavuga
gopooso. ¢Vaadara vusaida agai aapi suudagi ismaacadacada oodami
tomastuigaco oidacana Diuusi anmadu daida gifioidagi? '* Garaaqui
adufiicaru Jaco idui idi pooso. Agai Anmadu maamarada aamadu
sosoigada gayaadana suudagi idi poosoaifidara. Siaadara vaamioma
gataaanaina aapi siagai —astatadai aooqui.

13 Taida ASuusi aa noragi daida itatadai:

—Sioora yaadagi idi suudagi vaascara Apamu tonoocoraifia. '* Damos
sioora iiyagi asuudagi ismaacada aana gaoidi, camaitonoocorai Agai
tomali Amo imidagai. Asuudagi ismaacada aana gaoidi gaibadagara
daacana dai vaascara vusanaifia gosuudagi poduucai isduucai vusanai
suudagi Amo vagaacaniaindara dai gosuudagicada tomastuigaco
oidacana oodami tavaagiara Diuusi Aamadu —astatadai aSuusi.

15 Amaasi arooqui itatadai:

—Gifioida aapi asuudagi nai poduucai camaitonoomucurada aana
tomali maiviaacagi isdidivaitai gavaigadagi suudagi idi poosoaifidara
—astatadai aooqui.

1 Taida ASuusi itatadai:

—Imadani dai vuaapa gacuna —astatadai ASuusi.

7 Amaasi aa noragi aooqui daida itatadai:

—Maicuna aana —astatadai.

TaidA ASuusi itatadai:

—Vaavuava ismaicuna aapi cascada pocaiti. '® Cataama
fiiooquiditadai aapi cacaali dai sivi amoco aamadu oidaga aapi vai Agai
maitargacuna cascada istumaasi aagai aapi arvaavoi —astatadai aSuusi.

19 Moscaa gomaasi aooqui daida tatadai:

—Aapi saalicada aramo Diuusi fiiooquituldiadamigada. 2° Garaaqui
aadufiicaru tami Samaariara oidacatadai dai siaa duutudaifia Diuusi
tami idi giidiana damos aapima judidiu pocaiti sai Jerusaleenara agai
siaaco gaaagai issiaa duutuadagi Diuusi —astatadai aooqui.

21 Taida ASuusi itatadai:

—Ginvaavoitudani aapi, aimu istuigaco aapima siaa duutuadamu
Diuusi maisiu tami idi giidiana tomali Jerusaleenana. ** Aapima
Samaariara oidacami maicaa maata Diuusi tomasi siaa duutuadai.
Aatama judidiu caaga maata Diuusi. Agai ismaacada caagacara vuvaida
agai oodami arjudiu. ?* Damos aimu istuigaco sioora saalicada siaa
duutuadagi Diuusi siaa duutuada agai maisiu mosacaasi niooquicada
baiyoma siaa duutuada agai Diuusi ganiibadagacada dai
gantatagitoidagacada poduucai isduucai Diuusi ipalidi. ?* Diuusi
Aribadagai cascada sioora siaa duutuada aliadagi Diuusi
ganiibadagacada viaa isiaa duutuadagi poduucai isduucai Diuusi ipalidi
dai maisiu mosacaasi fiiooquicada —astatadai ASuusi.

> Taida Aooqui itatadai:

—Aana gia maata isdivia agai ACristo dai siaascada diviagi agai caaga
garaagida agai vaasi istumaasi —astatadai aooqui.

%6 Taida ASuusi itatadai:

—Aana anaraCristo —astatadai.

*’Dai quiaa aatagiditadai agai tatai dada aatama mamaatardamigada
ASuusi. Dai maitaa istumaasi gartatagituagi taagacai ASuusi isaatagidi
Amo ooqui. DAmos vaascatai aatama aabaiditadai ASuusi cascada tomali
aamadutai maitacacai istumaa agai tomali istumaasi aatagidi Aooqui.

8 Amaasi Aooqui anaasi viaa gavaigacaru dai ii caayamu dai potatadai
aoodami:

2% _Maacavar naida amo caali ismaacada gifiaagidi vaasi istumaasi
ivuaadana aana. ACristo liena Agai —astatadai aooqui.

30 Amaasi iji Aoodami caayaifidara dai aayi maaca siaaco daacatadai
ASuusi. ** Mosimacai Aooqui poosoaifildara tatai aatama
mamaatardamigada aSuusi daafiimi sai gaugana.

32Damos ASuusi povartatadai:

—Viaa aanana Aamo istumaasi istumaasi cueeyi istumaasi maimaata
aapima —gartatadai ASuusi.

33 Amaasi aatama mamaatardamigada ASuusi aipaco gartacacaimi dai
pocaiti:

—¢Sioora vuaapi cuaadagai? —caiti aatama.

3 Damos ASuusi itatadai:

—Siuu duucu ivuaada aana istumaasi ipalidi Diuusi gifiooga
ismaacada gifiootoi ivuaadatai aa duifidada agai, gomaasi Arapan
duucami cuaadagai aan imvaatara. *> Aapima pocaiti sai quiaa viaaga
maaco masaadai isyoovagi oodami taligi. Damos aana anganaagidi sai
caoidaga mui oodami ismaacada caaca alidi isgaaagiadagi aapima
Diuusi fiiooquida. *° Sioora gaasai taligi gamaitacai tumiiisi dai sioora
gayoovai taligi gamaitacai tumifisi aapA. Poduucai aapa Diuusi aa
duifidadara. Aamadutai aagidinia Diuusi fiiooquida oodami vai aa
daivuina gooquiara dai Apamu aagidifia Diuusi niooquida oodami vai
Agai vaavoitudaina Diuusi fiiooquida dai caagacara vuvacai dai
tomastuigaco oidacana tavaagiara Diuusi aamadu. Daida ismaacada
AApAga gaaagiadagi Diuusi niooquida daida ismaacada gooquiara
gaaagiadagi Diuusi fiooquida alia baiganaliadamu. *” Saalicada
Arvaavoi istumaasi gaaagai sai Aamoco gaasai daida aa gayoovai.

3 Aana ganootoi masai aagidana Diuusi fiiooquida oodami vai agai
gifivaavoitudana. Damos aa Diuusi fiiniooquituldiadamigada caaagidi
Diuusi niooquida aoodami dai aapima aagidi Aoodami sai aliasi gaaagai
isvaavoitudagi. Poduucai agaa arapan ducami asadami taligi dai aapima
arapan ducami yoovadami taligi —gartatadai ASuusi.

*¥ Dai muiduitai Samaariara oidacada vaavoitu isaSuusi AraCristo
caacatai isaooqui potatadai saida ASuusi maata vaasi istumaasi

ivuaadana agai. *° Cascada aidasi aayi ASamaariara oidacada daafiimi
Agai ASuusi sai anaasi viaana. Taida ASuusi anaasi daja goo tasai. *' Tai
vaamioma muidutai vaavoitu caacatai istumaasi aagidi ASuusi.

*2 Amaasi potatadai Aoodami Aooqui:

—Sivi vaavoitu aatAma maisiu mosacaasi istumaasicada garaagidi
aapi AAgi aatama cacaa AApA istumaasi garaagidi goovai dai caaga
maata aatama issaalicada araCristo dai caagacara vuvaidi goovai
oodami —tatadai oodami.

*3 Dai bogooca tasaicada aSuusi ii Samaariaifidara Galilea
davaariamu. ** ASuusi pocaititadai sai isamo Diuusi
fiiooquituldiadamigada gaaagiadagi Diuusi niooquida aagi
gadavaaragara ami davaariara oidacami maiaagiditai caacana istumaasi
aagiadagi agai. * Dai aidasi aayi ASuusi Galilea davaariara
baiganaliaracada viaatuli dai miaadaga aGalileeara oidacami. Agai
naiditadai vaasi istumaasi idui ASuusi Jerusaleenara Agaa siaa
duudagara cascada.

% Amaasi aa gai ASuusi Canaamu siaaco idui agai uuvasi varagada
suudagicada. Dai Capernauumara oidacatai amo gaa dunucami. Dai
maracatadai agai Amo caali vai alia cooco. ¥ Aidasi mai adunucami
isASuusi caaayi Galileeara ii agai dai naida agai ASuusi. Dai daafiimi
Agai ASuusi sai imana quiidamu dai duaaidana marada ismaacada
camuuquimi. *® Amaasi ASuusi itatadai Aoodami:

—Aapima maivaavoitudai ismainaijadagi Amo istumaasi gaducami
ismaacada ivuaadagi aana —tatadai ASuusi.

% Damos dunucami itatadai:

—Mamaatatuldiadami, timada otoma vai maimuucuna gifimara
—tatadai.

0 Amaasi ASuusi itatadai:

—Noragifi aapi gaquiiamu gamara cadueeyi —tatadai ASuusi.

Taida acaali vaavoitu ASuusi dai ii. > Dai voiyara aayi pipioofiigada
tai agai potatadai:

—Cadueeyi gamara —tatadai.

>2 Amaasi ataaanadami tacacai suu duucu dueeyi. Taida
Apipioofiigada itatadai:

—Tacavo moscoi gasAco tasai dagito toinidagai —tatadai
Apipioofiigada.

>3 Amaasi aali gaali oogada tagitu isaca duucu ASuusi aagidi sai
cadueeyi marada. Daida adunucami aamadu vaascatai ismaacada
quiidara oidaga vaavoitu isSuusi araCristo. >* Agaicada casi argooca
istumaasi gagarducami ismaacada idui ASuusi Galileeara aidasi
abiaadara vuusai Judeeaindara.

5 ! Dai gooquiara Apamu ii ASuusi Jerusaleenamu dai ami daivufida

agai aAjudidiu siaa duudagada. ? Jerusaleenara oidaga Amo gaa

piila. Ami cafiiiru cuuparagadara taagidu. Agaa piila Betesada taagidu
Ajudidiu fiiooquidacada. Dai sicoli taamadu portatali. * Vai ami
portataliana vaatacatadai mui coococoidada aamadu mui mainaaadami,
aamadu mui chuchuecugami Aamadu muidutai ismaacada maitistutuidi
isoifiadagi. Vaascatai mosnanaaracatadai isoifiiagi asuudagi. * AAmo
iimidagai taapanaifia Amo Diuusi taaafiicaruda dai oinidifia asuudagi.
Vai tomasmaacada cocoada ismaacada aapaga vaaquiagi asuudara
caoifiicami agai gia duduaadai. > Amo caali ismaacada ami caatacatadai
viaacatadai amo coobai dan baivastaama dan mamaco uumigi
iscoococatadai. ® Daida ASuusi taagacai dai maatacai isagai catavapi
mocaatacatadai potatadai:

—¢Ipalidipasi isduaadiagi? —tatadai.

7 Taida acocoada itatadai:

—Mamaatatuldiadami, siuu duucu ADiuusi taaaficaruda taapanadagi
dai oifiiadagi Asuudagi maitiipucana sioora gifivaasagi suudara.
Vaascara aana vaaquia inalidifia suudara vai aa gifimamaitacai dai
AApAga vaapacaina agai suudara —tatadai acocoada.

8 Taida ASuusi itatadai:

—Vanini dai bai gavaacosi dai imada —tatadai ASuusi.

° Tai otoma dueeyi acaali dai bai gavaacosi dai gaaagacai aimarai.
Damos aida tasara aribastaragaicatadai. '° Taida ajudidiu potatadai
acaali ismaacada dueeyi:

—Sivi Aribastaragai tasara dai Moseesacaru saalicamigada aagai sai
maitiipu oigaragai isaata vuaadagi cascada maitaaagai pasbaaquiagi
gAavaacosi —astatadai.

' Taida Acanli aa noragi daida itatadai:

—Agai ismaacada gifiduaadi ginaagidi ansai baacaifia gifivaacosi dai
imadana —astatadai acaali.

12 Amaasi ajudidiu itatadai:

—¢Voor gaaagidi pasai baacaifia gavaacosi dai imadana? —astatadai.

13Damos acaali maimai sioora duaadi, alia muiducatadai oodami
cascada. Aida ASuusi caiitadai. '* Dai gooquiara aSuusi taa acaali Agaa
quiuupaigadara ajudidiu daida itatadai:

—Daiii aapi cadueeyi dai casi maisoimaasi ivuaada tadu vaamioma
soimaasi taata aapi —tatadai ASuusi.

15 Taida acaali ii abiaadara dai aagidi ajudidiu saida ASuusi agai dai
duaadi. '® Cascada ajudidiu gaagaitadai ASuusi dai muaa aliditadai.
ASuusi ivuaadana naana maasi istumaasi ibastaragai tasara cascada.

7 Damos aASuusi itatadai ajudidiu:

—Diuusi gifnooga apiaivueeyi naana maasi gagarducami vaas tasai dai
aanA AApA ivueeyi naana maasi gagarducami —tatadai aASuusi.

18 Mosaagidi ASuusi gomaasi vaida ajudidiu vaamioma caaga
ipaliditadai ismuaagi. ASuusi maiaagidi aAjudidiu saalicamigada aata

vuaadatai ibastaragai tasara dai aagidacai ASuusi sai Diuusi Aroogada.
Aagaitai ASuusi gomaasi potaiya alidi sai Apan tuiga Diuusi.

19 Amaasi ASuusi itatadai:

—Aana anganaagidi sai aana Diuusi marada ismaacada tavai
tavaagiaindara maitistutuidi isaagi ivuaadagi Amo istumaasi. Aana
ivueeyi mosacaasi istumaasi ivueeyi Diuusi ginooga. Poduucai aana
aamadu gifiooga mosamadugan duucai ivueeyi istumaasi. ° Gifiooga
aliasi ginoigadai dai gifitataagidi vaasi istumaasi ivueeyi Agai dai aana
iduunimu naana maasi istumaasi vaamioma gagarducami siagai
ismaacada casi idui aana. Dai aapima saalicada maitaagi agai istumaasi
gantatagitodagi. * Dai asta duduaacaldiadamu aana aAamo oodami
coidada saagidiaifidara poduucai isduucai ivueeyi Diuusi giflooga. ** Dai
Diuusi gifooga gifimaa saalicami ansai aana naidana vaasi oodami
ismaacada caaga ivuaadana dai ismaacada maicaaga ivuaadana. ** Vai
poduucai vaascatai siaa ginduutuadagi poduucai isduucai siaa duutudai
Diuusi ginooga. Aana anarDiuusi marada dai tavai aana tavaagiaifidara
dai sioora maisiaa ginduutuadagi Agai gia maisiaa duutudai Diuusi
ginooga. Agai agai dai gifiootoi tami oidigi daama.

24 Sioora gantagito caacagi istumaasi ganaagidi aana dai vaavoitudagi
Diuusi agai gia saalicada tomastuigaco oidacamu tavaagiara Diuusi
aamadu. Dai agai maiiimia agai ADiaavora aAnmadu cacaagacara
vuvacai agai cascada. * Aana anarDiuusi marada ismaacada tavai
tavaagiaindara. Dai aanA anganaagidi sai caaayi istuigaco Asoimaasi
ivuaadami caaca agai gififiiooqui. Dai sioora gifiaagiditai caacagi aana
caagacara vuvaidamu dai tomastuigaco oidacamu agai Diuusi Aamadu.
% Diuusi agai dai viaa guvucadagai ismaaquiagi oodami ibadagai
utudui. Dai aana arDiuusi marada dai Diuusi gifimaa guvucadagai sai
aanA AApA maacaifia oodami ibadagai utudui. * Dai Diuusi gifimaa
saalicami ansai aana naidana oodami ismaacada arcaaga ivuaadami dai
ismaacada Armaicaaga ivuaadami. Diuusi gifiootoi tavaagiainidara saida
ivuaadana imaasi cascada. *® Tomasi aapima maitataagiadagi istumaasi
gantatagitodagi gomaasicadA vaascara aimu istuigaco vaascatai
ismaacada cacoi caaca agai ifisaana Diuusi marada ismaacada tavai
tavaagiaifidara vapaida agai * dai gacuucupiocoa agai siaaco yaasapi
siagai vuvaquimu. Dai ismaacada Arcaaga ivuaadamicatadai
tomastuigaco oidaca agai Diuusi Aamadu dai ismaacada arsoimaasi
ivuaadamicatadai iimia agai ADiaavora aamadu.

30 Aana aagi gifisaalicamigacada maitivueeyi tomali Amo istumaasi.
Aana ivueeyi mosacaasi istumaasi ipalidi Diuusi ginooga. Cascada
siaascada naidi aana sabai caaga ivuaadana siapa maicaaga ivuaadana
Amo oodami aana ivueeyi istumaasi arsaalicami agaicada. *' Ifisaana
AAgi ganaagidagi insaana AraCristo siaadara gifivaavoitudana aapima.
32Damos isDiuusi ganaagidagi ifisaana viaa amo saalicami aida gia

vaavoitudan tada aapima. ** Aapima ootoi AaAmoco sai tacacana
AVuaana soor Agai daida AVuaana aa istumaasi arvaavoi. ** DAmos aana
maitagito Amo naijadami oodami saagidaindara isaagagi ifisioora aana.
Aana ganaagidi gomaasi masai poduucai vaavoitudana aapima ifisaana
AraCristo dai caagacara vuvaacana. *° Siaaco daacagi amo cuudagi caa
maascana vaasiaacatai. Poduucai aapa sioora caa istumaasi aagai
AVuaana cAA maata caacana Diuusi niooquida. Dai aapima
baiganaliaracada caana agai chiaaqui tasai. *® Dai aana ivueeyi naana
maasi istumaasi gagarducami istumaasi gintajai Diuusi gifiooga ansaida
ivuaadana dai agaicada caaga gamaata isDiuusi gifiootoi ansai
ganaagidana niooquida agai dai caaga gamaata ifisaana viaa Amo
saalicami. Dai gomaasicada vaamioma caaga gamaata ifisioora aana sia
AVuaana fiooquidacada. ¥ Dai aana arootosada Diuusi gifiooga. Dai
Agai Arcaacami sai istumaasi aagai aana Arvaavoi, tomasi aapima tomali
Amo imidagai maicaa isfiioocai agai tomali mainaidi aapima. *® Damos
aapima maisaalicada vaavoitudai Diuusi fiiooquida, aapima
maitifivaavoitudai aana Diuusi ootosada cascada. *° Aapima caaga
nanaidi oojai Diuusi fiiooquidara poaliditai ispoduucai tomastuigaco
oidaca agai aapima Diuusi Aamadu. Damos Diuusi
fifiiooquituldiadamigada ginaagai Diuusi fiiooquidara dai pocaitifia
ansai aana AraCristo. *° Damos aapima maitifivaavoitudai poduucai
siaadara tomastuigaco oidacana Diuusi Aamadu.

*l Aana maigaagai sioora caaga fioocadagi aana gimvaatara. ** Aana
cAAga ganmaata aapima. Maata aana ismaioigadai aapima Diuusi.
43 Aana arootosada Diuusi gifiooga dai aapima maitifivaavoitudai.
Damos daivaitai aa ismaacada maitarojootosada Diuusi gifilooga agai gia
vaavoitudadaifia aapima. ** Aapima maiaagidi Diuusi vai agai caagacara
gannaijadagi baiyoma aapima ipalidi isoodami caaga fiioocadagi
aapima gamvaatara cascada maitistutuidi aapima isgifivaavoitudagi.
* Aana maigapiara gansuuliga ifiagai Diuusi vuitapi, Moseesacaru agai
dai gapiara ganvuupai tomasi aapima pocaiti masai vaavoitudai
istumaasi ooja Moseesacaru. *® Issaalicada vaavoitudadamudai aapima
istumaasi gaaagidi Moseesacaru aida gia aapima gifivaavoitudadamudai
aanA AApA. Moseesacaru oojadara gifiaagai cascada. ¥ Aapima
maivaavoitudai istumaasi ooja Moseesacaru cascada maivaavoitudai
aapima istumaasi ganaagidi aana —tatadai ASuusi.

! Dai gooquiara ii ASuusi vaasadara agaa suudagi ismaacada
Galilea taagidu dai Tibeeriasi taagidu aapa. ? Tai mui oodami oi

ASuusi. Aoodami canaidi isaSuusi duduaadi mui coococoidada cascada.
3 Aida ASuusi tasai amo giidiara dai modaiva aatama
mamaatardamigada aamadu. * Aida camiaadimitadai agaa siaa
duudagai istuigaco ajudidiu tatagitoifia aidasi Diuusi caagacara vuvaitu

16 VUAANA 6

cajiudada Ejiipituaiiidara. Asiaa duudagai pascua taagidu. ® Dai aidasi
taa ASuusi ismuidutugai oodami, Agai gooquiara potatadai aPiili:

—¢Siaaco savadamu aatama cuaadagai mosaaqui oodami vaatara?
—tatadai ASuusi.

® Suusi aagidi gomaasi APiili maatia aliditai istaiya agai. ASuusi
camaatacatadai istumaasi idufiia agai.  Amaasi APiili itatadai:

—Issavada aataAma goo siento piisu aacami paana VAASCATA
moslaalachi ajian tada goovai —tatadai APiili.

89 Amaasi Aandarasi potatadai ASuusi:

—Tami caaca amo ali gaali dai viaa taama paana dai gooca vatopa.
¢{Damos siaadara aana goovai mosaaqui oodami vaatara? —tatadai
Aandarasi.

Aandarasi Aramoco ASuusi mamaatardamigada daida arsuculida
ASimuii Piiduru.

19 Amaasi ASuusi itatadai:

—Aagidavurai gooodami vai daraivana —tatadai aSuusi.

Alia vaasoacatadai ami oidigi tai ami daraiva noodami. Agai
ajaacatadai para taam mil cacaali. "' Amaasi ASuusi vui Apaana dai
aagidi Diuusi sai aliasi baigaalidi oidacatai cuaadagai. Dai amaasi
ASuusi garmaa Apaana tasai aatama taacogidana aoodami daida taacogi
Avatopa AApA tai Agai uu vaasi siaajasi ipali. 12 Dai catatascovai
vaascatai taida ASuusi povartatadai:

—Ampaidavurai aapima gosaasaquigada ismaacada baivito vai
maisuuligagi toma laachi —gartatadai aSuusi.

13 Tatai aatama ampagi saasaquigada ismaacada vii tai suusuda
baivustan dan goo aasarai aApaana saasaquigadacada. * Amaasi Aoodami
taagacai isSuusi idui gomaasi gaducami pocaiti:

—Saalicada arvaavoi isidi caali araDiuusi fiooquituldiadamigada
ismaacada divia agaitadai tami oidigi daama —caiti Aoodami.

1> Damos ASuusi maatacatadai isnoodami poipaliditadai isagai
arraigada cascada goguama vaidaquia agaitadai saida arraigadacana
damos ASuusi maitipaliditadai, cascada aagi ii abiaadara sibaacoga ami
giidara.

'® Dai aidasi cadidiaimi aatama mamaatardamigada ASuusi taaapai
agaa suudagi ugidiana. Amaasi catuca taida ASuusi maiquiaa divia,

7 taida aatama amamaatardamigada taatasai vaarcuara dai
dagavusquimi agaa suudagi Capernauumamu. '® Daida avaarcu vuidara
cavami vustai aavaali dai tai vapanigai suudagi dai maa vaarcuaba
aastacai. '° Dai aidasi caiji aatama para taam mil metro agaa suudagi
daama todian duucai taa aatama ASuusi issuudagi daama imaitadai dai
alia duduaadimu aatama. ?° Damos ASuusi povartatadai:

—Aanaana. Maitavarduduaadicuda —gartatadai ASuusi.

>l Amaasi baigaraliaracada miaadagi aatama taida ASuusi tasai
Avaarcuara dai otoma aayi aatama maaca siaaco iimia ragaitadai.

*2Dai siaadico Aoodami ismaacada vaasadara agaa suudagi viitadai
maata taa iscaiji aatama abiaadara avaarcuara dai ami maitiipucatadai
amai vaarcu. Dai maf agai isaSuusi maitaroi. > Vaascara aa cacaali aayi
aa vaarcuara Tibeeriasiaindara dai ami tuutui agai avaarcu miaanai
siaaco ASuusi baigaaliaracada bibi Aoodami gamamadacai. ** Aidasi
aoodami mai ismaitiipu aASuusi tomali aatAma mamaatardamigada aida
gia tatasai Agai avaarcuara dai iji Capernauumamu dai gaaga agai
ASuusi.

%> Mosaayi noodami vaasadara agaa suudagi dai taa aASuusi daida
itatadai:

—Mamaatatuldiadami, épataquida aayi aapi tami? —tatadai
Aoodami.

26 Taida ASuusi itatadai:

—Saalicada gifigaagaitadai aapima tatasconacai acuaadagaicada
ismaacada gambii aana dai maisiu maata naiditai istumaasi
gagarducami ismaacada ivueeyi aana. ¥ Maitaaagai isvuaama analiada
aapima cuaadagaicada otoma uugiatai cuaadagai cascada. Baiyoma
aliasi ganaagai mascaaga gantagito caacagi istumaasi ganaagidi aana dai
poduucai caagacara vuvaquiagi dai tomastuigaco oidacagi tavaagiara.
Ginniooqui Arapan ducami cuaadagai ismaacada tomali Amo imidagai
maiuugiatai. Aana agai dai viaa amo saalicami ismaacada gifimaa
Diuusi ginooga. Cascada aana ganmaaquimu ibadagai utudui dai
Agaicada tomastuigaco oidacamu aapima tavaagiara —tatadai aSuusi.

8 Amaasi Aoodami itatadai:

—¢Tumaasi gaaagai isivuaada aatama dai poduucai ivuaadagi
istumaasi Diuusi ipalidi? —tatadai Aoodami.

* Taida ASuusi aa noragi daida itatadai:

—Diuusi ipalidi isaapima ginivaavoitudagi. Aana gifiootoi Diuusi
ansaida caagacara vuvaidana oodami —tatadai aASuusi.

30 Amaasi Aoodami itatadai:

—¢Tumaasi istumaasi gaducami idufiia agai aapi tatai naijada aatama
dai gavaavoitudagi? *' Garaaqui aadufiicaru gau amané oidigana dai
podu oojisi Diuusi fiiooquidara: “Diuusi bibi agai Apaana
tavaagiaindara” —tatadai aoodami.

32 Taida ASuusi itatadai:

—Vaavuava, isgifiooga Agai dai maa aoodami Apaana tavaagiaifidara
maisiuu Moseesacaru. Dai sivi Diuusi gifiooga ganmaacai aapima
Apaana tavaagiaifidara. ** Daida apaana ismaacada Diuusi gamaacai sivi
tavai tavaagiaindara dai agaicada aoodami tomastuigaco oidacagi
—tatadai ASuusi.

3* Amaasi Aoodami itatadai:

—Garoidafii gopaana tavaagiaifidara —tatadai aAoodami.

% Taida ASuusi itatadai:

—Aana anarapan ducami paana agai vaAtara ismaacada maacai aana
ibadagai utudui ginivaavoitudacai agai. Dai poduucai agai
camaibiuugiconicamu tomali maitonocofiicamu. ** Damos casi ganaagidi
aana sai aapima maitiilvaavoitudai tomasi casi gifinaidi. * Tomasioora
sioora Diuusi gifiooga ipalidi sai ginaagidifia agai gia gifivaavoitudai dai
aanA maigajiaadara vipieeyi tomali amaadutai. *® Dai aana tavai
tavaagiaifidara dai maisiu ivuaada ihagai istumaasi aagi ipaliadagi aana
baiyoma aana ipalidi isivuaadagi istumaasi ipalidi Diuusi gifiooga. Agai
Agai daidi gifiootoi. *° Daida gifooga ipalidi ansai aana caagacara
vuvaidina vaascatai ismaacada Agai Aco vuvaitu dai ansai aana
duduaacaldana vaasi avaavoitudadami coidada saagidiaifidara
siaascada caugitiagi oidigi. *° Diuusi giflooga ipalidi isvaascatai
ismaacada gifinaidi dai gifivaavoitudai tomasguigaco oidacana
tavaagiara dai aana duduaacalda ifiagai Agai siaascada caugitiagi oidigi
—tatadai ASuusi.

1 Vaida ajudidiu vui fiiooquimi ASuusi. ASuusi pocaititadai saida
arapan ducami apaana dai sai Agai tavai tavaagiaindara cascada.
*2Daida Ajudidiu pocaiti:

—¢Maitasi arOsee marada idi caali? Caaga maata aatama daadada.
¢Tuisi pocaiti goovai saida tavai tavaagiaifidara? —caiti ajudidiu.

43 Amasi ASuusi itatadai:

Diuusi ipalidi sai gifiaagidina agai gia gifivaavoitudai. Diuusi ginooga
ginootoi tami oidigi daama ansaida caagacara vuvaidana sioora
ginivaavoitudagi dai aana duduaacaldamu vaasi vaavoitudadami
siaascada ugitiagi oidigi. *° Diuusi fifiiooquituldiadamigada ooja Diuusi
fiiooquidara dai poduu ooja: “Diuusi maatatuldiamu oodami sioora
ArACristo”, ascaiti Diuusi nifiiooquituldiadamigada. Poduucai
tomasioora sioora aagiditai caa Diuusi gifiooga gifivaavoitudai aapa.

% Tomali Amo oodami oidigi daama oidacami mainaidi Diuusi.
Mosacaasi aana naidi Diuusi. Aana divia tavaagiaifidara siaaco daja
Diuusi. Aana arDiuusi marada cascada. ¥ Vaavuava sai sioora
gifivaavoitudai tomastuigaco oidaca agai tavaagiara. *® Aana anarapan
ducami Apaana oodami vaatara. Aana caagacara vuvaidi oodami vai
Agai tomastuigaco oidacagi tavaagiara cascada. *° Ganaaqui aaduiiicaru
oidigana gau Apaana ismaacada aAmand taagiducatadai damos vaAsCATA
coi agai. ** Damos tomasioora sioora cueeyi Apaana ismaacada tavai
tavaagiaiidara Agai gia maiimia agai ADiaavora aamadu. >' Aana
antavai tavaagiaifidara dai aana arapan ducami apaana dai tomasioora
sioora ginugiagi tomastuigaco oidacamu tavaagiara. Aana muuquimu

curusiaba vai poduucai mui oodami tomastuigaco oidacana tavaagiara
—tatadai ASuusi.

°2 Amaasi ajudidiu ganaatagidimi aipacoga daidi pocaiti:

—¢Ducata istutuidi goovai isgarbiidagi gatuucuga tasai uugana?
—caiti Ajudidiu.

>34 Taida ASuusi itatadai:

—Aana anaviaa Amo saalicami namaacami. Daida noodami
gilmuaamu Aamo curusiaba siastimu gifiaara vai tomasioora sioora
vaavoitudagi ifisaanar acaagacara vuviadami agai gia tomastuigaco
oidaca agai tavaagiara Diuusi aanmadu dai aana duduaacaldamu agai
siaascada caugitiagi oidigi. Damos sioora maitifivaavoitudagi agai gia
maiiimia agai tavaagiamu tomali maioidaca agai Diuusi aamadu.
>> Cascada aliasi gaaagai ifisaana muuquiagi curusiaba vai astiagi
ginaara mosacaasi poduucai istutuidi Aoodami iscaagacara vuvaquiagi.
> Sioora gifivaavoitudagi gifiama daacamu agai dai soifiamu aana agai
sai caagacara oidacana. *” Diuusi gifiooga gifiootoi dai agai
tomastuigaco oidaga dai cascada aana aapA tomastuigaco oidaga
poduucai aApA sioora gifivaavoitudagi tomastuigaco oidaca agai. *® Aana
anarapan ducami Apaana dai tavai aana tavaagiaindara. Apaana
ismaacada mand taagidu tai uu ganaaqui aadufiicaru maitarsoifiicatadai
istomastuigaco oidacagi. Damos sioora gifivaavoitudagi dai
ginaagiadagi Agai gia tomastuigaco oidaca agai tavaagiara Diuusi
aamadu —tatadai ASuusi.

¥ Gomaasi gamamaatatuli ASuusi ajudidiu quiuupaigadara
Capernauumara.

% Dai muidutai ismaacada oiditadai ASuusi moscaa gomaasi daida
icaiti:

—Saalicada sijaiga ismaata caacagi aatama idi fiiooqui. ¢Siaadara
istuidana oodami isaagiadagi gomaasi? —caiti Aoodami.

®1 Amaasi ASuusi mai isnoodami maibaiganaali gomaasicada
ismaacada aagiditadai agai cascada itatadai:

—¢Gansobicaisi aana idi fniooquicada isvaavoituda aapima?

62 ¢{Isducatai gantatagitona aapima masgifitaagiagi aana ismaacada viaa
Amo saalicami isnoragiagi aana tavaagiamu? °® Diuusi Ibaada agai dai
maacai oodami ibadagai utudui. Gintuucuga maisoicai oodami sai
CAAZACATA VuvacAna mosacaasi ginibadaga. Istumaasi aagai aana
argaibadaga vaatara maisiu gatuucuga. Tomasioora sioora vaavoitudagi
goniooqui ismaacada ganaagidi aana Agai gia viaaca agai ibadagai
utudui dai tomastuigaco oidaca agai tavaagiara Diuusi aamadu.
®Damos quiaa oidaga aAanmoco aapima gansaagida ismaacada
maivaavoitudai —tatadai ASuusi.

ASuusi mai tucamidara abiaadara ismaacada mamaatardamigada
maivaavoitudaitadai dai ismaacada mamaatardamigadaaifidara
gataagida agaitadai masai muaana. ® Daida aSuusi itatadai Aoodami:

—Cascada casi ganaagidi aana sai mosacaasi agai ismaacada Diuusi
ginooga ipalidi isgifiaagidifia agai gia gihvaavoitudai —tatadai aASuusi.

® Aida abiaadara muidutai ismaacada oidatucuitadai ASuusi acovai iji
dai camaioidatucui agai ASuusi. ®’ Amaasi ASuusi povartatadai aatama
Abaivustan dan gooca mamaatardamigada:

—déGindagitoamasi alidi aapima AapA? —gartatadai ASuusi.

% Tai Simufi Piiduru itatadai:

—¢Siaadara gadagitona aatama? Aapi argarbaitacaaacami. Dai
gamamaatatuldiaragacada camaata aatama isducatai caagacara vuvacai
oodami dai tomastuigaco oidaca agai tavaagiara Diuusi aamadu. ®° Dai
aatama cavaavoitu. Dai caa maata aatama isaapi araCristo Diuusi
marada dai tavai tavaagiaifidara. Dai Diuusi tomastuigaco oidaga
—tatadai Simufi Piiduru.

70 Taida ASuusi povartatadai:

—Acovai ganvuvaitu aana baivustan dan gooca aapima dai amoco
AraDiaavora pioofigada —gartatadai ASuusi.

71 ASuusi aagidi gomaasi aagaitai AUudasi Iscaliote ASimufii marada.
Dai tomaasi Agai aAramoco Abaivustan dan gooca mamaatardamigada
ASuusi, vaascara Uudasi gataagida agaitadai masai muaana ASuusi
cascada pocaiti aASuusi.

! Dai gooquiara ASuusi aimaraitadai aGalilea davaariara. Agai

maitipali isaimardagi Judeea davaariara, Ajudidiu ipaliditadai
ismuaagi agai cascada. > Dai camiaadimi asiaa duudagada ajudidiu
istuigaco ivuaadana uucusai cascada potaagidi asiaa duudagai uucusai.
*Taida ASuusi susuculida itatadai:

—Maiviimu aapi tanai. Imadafii aapi Judeea davaariamu vai
poduucai gaoidatucadami ismaacada maaca daraaja naijadagi istumaasi
ivueeyi aapi. * Tomasioora sioora ipaliadagi ismaatacagi oodami
istumaasi ivueeyi agai gia maiastocai ivueeyi istumaasi. Issaalicada
ivueeyi aapi naana maasi istumaasi aida gia ivuaadafii gomaasi Aoodami
vuitapi vai naijada agai vaascatai —tatadai ASuusi susuculida.

> Damos tomali Agai maivaavoitudaitadai aASuusi cascada pocaiti.
® Amaasi ASuusi itatadai:

—Maiquiaa aayi istuigaco imia aana gaamucu. Damos aapima caaga
istutuidi isgaamucu iimiagi tomasiaascada. ” Aoodami ismaacada
maivaavoitudai Diuusi maitancaadai aapima mosaca aana. Aana aagidi
saida Arsoimaasi ivuaadami agai cascada. ® [imivurai aapima gaamucu
idi siaa duudagara. Aana gia maiimimu. Maiquiaa aayi istuigaco imiagi
aana cascada —tatadai ASuusi.

® Dai mospotatadai ASuusi dai anaasi Galilea davaariara vii.

19 Amaasi caiji ASuusi susuculida tai gooquiara ii ASuusi AApA Asiaa
duudagamu. Agai gaasto ii sai mainaidifna oodami. '* Ajudidiu gaagai
ASuusi Asiaa duudagara daida icaiti:

—<¢Siaaco daja acaali? —caiti Agai.

12 Dai aliasi ganaatagidimi aoodami aipacoga aagaitai ASuusi. Dai
AAMOCO pocaiti sai caa tuiga agai. Dai aa pocaiti sai maicaa tuiga sai
mosyaatagidi agai oodami.

13 Damos aoodami ismaacada caaga fiioocai ASuusi vaatara maitipali
ismaatacagi ajudidiu tataaanadami iscaaga fiioocai agai ASuusi vaatara
Abaidi agai cascada.

14 Aidasi catajucami viitugai isugitiagi avagimi ii ASuusi ajudidiu gaa
quiuupaigadaamu dai ami gamamaatatuldi. > Daida atataaanadamigada
ajudidiu maitaa istumaasi gantatagitoagi caacatai ASuusi daida icaiti:

—¢Ducatai maata idi caali mosaA naana maasi istumaasi maitavapi
daivacai oojara? —caiti Ajudidiu.

1 Taida ASuusi aa noragi daida itatadai:

—Istumaasi gamamaatatuldi aana ArDiuusi fiiooquida maisiu aana
AAgi. Agai gifiootoi. ' Dai sioora ipaliadagi isivuaadagi istumaasi Diuusi
ipalidi agai gia maatamu isgihmamaatatuldaraga arDiuusi fiiooquida
siApA sabai aana gamamaatatuldi istumaasi aagi aana ipalidi. '® Sioora
gaaagiadagi mosacaasi istumaasi Aagi agai tatagitodagi agai
povuaadana sai oodami caaga nioocaifia agai vaatara. DAmos sioora
ipaliadagi isanoodami caaga fiioocadagi agai vaatara ismaacada ootoi
Agai gia gaaagidi istumaasi arvaavoi dai tomali Amo imidagai
maiyaatagidifia agai noodami.

19 Vaavuava isMoseesacaru garmaa asaalicami damos tomali
amaadutai aapima maiaagidi vaasi asaalicami. ¢Tuimasi ginmuaa alidi
aapima? —tatadai ASuusi.

20 Taida Aoodami itatadai:

—Aapi viaa amo Diaavora taaanicaruda. ¢Voora gamuaa alidi?
—tatadai noodami.

1 Taida ASuusi itatadai:

—Aana idui Amo istumaasi amo ibastaragai tasara dai aapima maitaa
istumaasi gantatagitoagi. > Damos aapima iiquitacai aali tuutucugada
tomasi Aribastaragai tasara. Moseesacaru gantajai masai poduucai
ivuaadana cascada poduucai ivueeyi aapima. Vaascara aaqui abiaadara
capovuaadana garaaqui aaduiiicaru. # Isaapima ivueeyi gomaasi tomasi
Aramo ibastaragai tasara aagida aliditai Moseesacaru saalicamigada,
{tuimasi bacocoi aapima aana gifivui duaaidacai aana aAmo caali Amo
ibastaragai tasara? ** Caagavar gantatagito aapima. Maisiu gapiar
ginvuupada maicaaga gantatagitoitai, baiyomavar caaga gantatagitoda
aapima istumaasi arsaalicami —tatadai aASuusi.

> Amaasi aAamoco aJerusaleenara oidacami aipacoga gantacacaimi
dai pocaitimi:

—¢Maitasi aridi caali Agai masmaacada gaagai dai muaa agai?

%6 Mosmocaaca goovai dai mamaatatuldi gooodami vai tomali
amaadutai maivui fiioocai. ¢Maisiu cavaavoitu Ajudidiu
tataaanadamigada isgoovai araCristo? #” Siaadar araCristocana goovai.
Aatama caa maata siaaco oidaga idi caali. Siaascada diviagi ACristo
tomali Amaadutai maimaataca agai siaadara divia agai agai —caiti
Aoodami.

%8 Daida ASuusi quiaa mamaatatulditadai Aoodami Agaa quiuupiara
dai caacai istumaasi aagai noodami cavami fiioo agai dai potatadai:

—Vaavuava ismaata aapima siaaco oidaga aana. DAmos maimaata
aapima sioora ginootoi. Aana divia maisiu mosaagi ipaliditai aana
baiyoma agai ismaacada tomali amo imidagai maiyaatagai atgifiootoi.
Vaasi istumaasi aagai agai arvaavoi. Dai aapima maimaata agai. 2 Aana
gia maata agai. Aana agai aamadu daacatadai tai Agai giflootoi tami
oidigi daama —tatadai aSuusi.

30 Amaasi noodami baiya aliditadai ASuusi dai maisagi damos tomali
amaadutai maibai, maiquiaa aayi istuigaco cascada. *' Dai vaascara
muidutai vaavoitu ASuusi daida icaiti:

—Siaascada diviagi aCristo siaadara iduuna agai vaamioma
gagarducami istumaasi isidi caali —caiti Aoodami.

32 Amaasi Afariseo caacai ispocaiti Aoodami aagaitai ASuusi agai
aamadu abaitagucacamigada apapaali judidiu ootoi sandaaru
ismaacada nuucada aquiuupai sai baana aASuusi dai maisana. ** Taida
ASuusi itatadai:

—Chiaaqui tasai daacamu aana aapima gansaagida dai gooquiara
noragimu aana dai aamadu daacamu agai ismaacada gifiootoi.

3% Aapima gifigaagamu dai maitifitaagimu. Aapima maitistutuidi
isiimiagi maaca siaaco daaca aana cascada —tatadai ASuusi.

% Amaasi ajudidiu aipaco gatacacaimi daida icaiti:

—¢Siaaco imia agai idi caali tasai maitaagana aatama? éImia alidi
liena goovai ajudidiu Anmadu ismaacada agiliego saagida oidaga
mamaatatulda alidi liena goovai agiliego? 3¢ éIstaiya alidi goovai dai
pocaiti tasai gaaga ragai dai maitaagia ragai, dai sai aatama
maitistutuidi isiimiagi maaca siaaco daaca agai agai? —caiti Ajudidiu.

% Acuugatara tasara asiaa duudagara vaamioma namaga isagaa tasai.
Amaasi ASuusi caquiva dai cavami nioo dai potatadai aoodami:

—Sioora ipaliadagi iscaagacara vuvaquiagi vai dadana dai
gificaacana. *® Poduucai oojisi Diuusi fiiooquidara sai tomasioora
ginvaavoitudagi agai gia viaacamu guvucadagai isaagidagi muidutai
isducatai Diuusi caagacara vuuvaidi oodami —tatadai aSuusi.

39 Pocaiti ASuusi vai maataca aoodami isDiuusi Ibaada aamadu
daacana sioora vaavoitudagi agai. Aida maiquiaa tavai Diuusi Ibaada
tavaagiaifidara. ASuusi maiquiaa ii tavaagiamu cascada.

40 Aamo oodami moscaa gomaasi daida icaiti:

—Saalicada arvaavoi isidi caali araDiuusi fiiooquituldiadamigada
ismaacada Moseesacaru aagai sai divia agai —caiti.

1 Dai aa icaiti:

—Idiava AraCristo —caiti.

Damos aa icaiti:

—ACristo maidivia agai Galileeaifidara. ** Pocaiti Diuusi fiiooquidara
saida aCristo arDavicaru cajiudadaca agai, dai Beleenara vuusia agai
Agai vaa ali quiiyara siaaco vuusai Davicaru —caiti agai.

*3 Poduucai Aoodami maiamadugan caiti aagaitai ASuusi. ** AAmoco
baiya alidi dai maisagi damos tomali namaadutai maibai.

%5 Asandaarugada agaa quiuupai aApamu dada siaaco daraacatadai
afariseo anmadu abaitagucacamigada apapaali judidiu tai Agai itatadai:

—¢Tuimasi maivuaa aapima ASuusi? —astatadai.

% Taida asandaaru aa noragi daida itatadai:

—Tomali Amo imidagai tomali Amaadutai maiapan duucai fiioocaifa
idi caali —astatadai asandaaru.

47 Amaasi Afariseo itatadai:

—¢éAapima mascasi andagitu aapa isganyaataida agai? *® Tomali
amaadutai aatama dudunucamigada ajudidiu daida afariseo
maivaavoitudai. ** Damos idi oodami maicaa maata Moseesacaru
sanlicamigada. Dai saalicada Diuusi soimaasi taatatuldiamu agai
vaavoitudaitai agai acaali —astatadai afariseo.

>0 Taida ANicodemo, Agai vaa ismaacada diviji ASuusi tucara, Aramo
fariseo daida itatadai:

>l _Garsaalicamiara pocaiti sai maitaaagai ispocaitiadagi sai Amo
caali argapiar caatacami asta siaascada vuaa acaali dai tacacagi dai
maatacagi istumaasi idui Agai sabai gapiar caatacami ischo aapa
—astatadai ANicodemo.

>2 Amaasi Agaa aa noragi daida itatadai:

—¢Aapipasi arGalileeara oidacami aapa? Gaagani aapi Diuusi
fiiooquidara dai naidamu aapi sai tomali Amo Diuusi
fiiooquituldiadamigada maivuusai Galileeaifidara —astatadai afariseo.

>3 Amaasi vaascatai noonora.

8 ! Daida ASuusi ii AOliivosi giidiamu. ? Dai siaadico mosmaasico

AApamu ii Agai quiuupiamu. Tai vaascatai dada siaaco daacatadai
ASuusi vai Agai mamaatatuldimi aoodami. * Dai quiaa fioocaitadai
ASuusi tai dada Afariseo Aamadu adudunucamigada aAjudidiu dai vuaa
Amo ooqui ismaacada gogoosi gaducami dai aa taa isama voopoi Amo

caali ismaacada maitarcunada. Daida afariseo aoodami vuitapi van cai
Aooqui, * daidi itatadai afariseo aASuusi:

—Mamaatatuldiadami, Aamoco taa idi ooqui isaamadu voopoi Amo
caali ismaacada maitarcunada. ® Moseesacaru saalicamigadara pocaiti
sai gaaagai iscoodadagi ismaacada googosi ganducami ojoodaicada.
¢Aapio pacaiti? —tatadai afariseo aamadu agaa.

® Pocaiti Agai mosnaijada aliditai astaana ASuusi gaagaitadai agai
isducatai gapiar vuaajagi ASuusi. Damos ASuusi cuicaasa dai ooja
davaarapi gamasavicada. 7 Dai agaa apiatacacaimi, taida ASuusi caquiva
daida itatadai:

—Tomasmaacada aapima masmaacada vuaa goooqui dai ismaacada
tomali Amo imidagai maisoimaasi ivuaadana vai Apaga maifiana
goooqui —tatadai ASuusi.

® Dai aApamu cuicaasa dai gaooja davaarapi. * Damos agai ismaacada
vuaa Aooqui moscaa istumaasi aagai ASuusi dai mosaamadutai iimimi.
Aapaga acacaaliocoidadioma dai gooquiara auutuducadioma
maatacatai vaascatai isarsoimaasi ivuaadami. Dai maivii tomali Amoco
mosaAgi vii ASuusi aamadu aooqui. '° Amaasi ASuusi caquiva dai
camaitaa tomali Amaadutai aAgaa, potatadai Agai Aooqui:

—¢Siaaco duudui Aoodami ismaacada gapiara gavuupai? ¢{Camaitiipu
sioora gamaicarsagi? —tatadai aASuusi.

'Tai Aooqui potatadai:

—Chu. Camaitiipu, tomali Amaadutai —tatadai.

Amaasi ASuusi itatadai:

—Tomali aana maitamaicarsamu. Sivi gia imadafii dai camaisoimaasi
ivuaada —tatadai.

12Daida ASuusi apiaaatagidimi aAoodami ismaacada aamadu
aatagaitadai:

—Aana anasoicai Aoodami iscarga maata caacagi istumaasi Diuusi
ipalidi isivuaadagi. Dai sioora gifivaavoitudai Agai gia viaacamu
ibadagai utudui dai camaioojiadamu issoimaasi ivuaadagi —tatadai
ASuusi.

13 Amaasi afariseo itatadai aASuusi:

—Aapi caaga nioocai aagi gavaatara damos gafiiooqui maihamaga
—tatadai afariseo.

“Daida ASuusi aa noragi daida itatadai:

—Tomasi aagi aana caaga nioocai gifivaatara vaascara saalicada
Arvaavoi istumaasi aagai aana. Caa maata aana inisiaadara divia dai
ifisiaaco imia ifiagai damos aapima gia maimaata ifisiaadar divia tomali
ifisiaaco imia iflagai. '> Aapima caa istumaasi aagai aana dai pocaiti sai
maifiamaga gifliooqui maimaatacatai sioor aana damos aana maigApiar
vuupai tomali amaadutai. '® Damos isgapiar ganvuupadamudai aana
istumaasi aagadamudai arsaalicamicamudai. Aana maiaagi gapiar

ganvuupadamudai. Diuusi ginoogai ismaacada gifiootoi Agai gapiar
ganvuupai aana ifiaamadu. ' Dai Moseesacaru saalicamigadara pocaiti
sai siaascada gooca cacaali naijadami amadugan caitiadagi aliasi
gaaagai isvaavoitudagi. '®* Aana anaramo naijadami daida gifiooga
ismaacada gifiootoi Agai Aramai naijadami —tatadai aASuusi.

19 Amaasi agaa itatadai:

—¢Vaa daja grooga? —tatadai.

Taida ASuusi itatadai:

—Aapima maimaata ifisioora aana, tomali maimaata gifiooga.
Ismaatamudai aapima ifisioora aana aida gia maatamudai aapa gifiooga
—tatadai ASuusi.

20 ASuusi gaaagidi vaasi gomaasi gamamaatatulditai daacatai agaa
quiuupiara anaasi siaaco daraaja aAcajoni siaaco gadaraasai atumifisi
Diuusi aa duifidada vaatara. Damos tomali Amaadutai maibai aASuusi.
Maiquiaa aayi istuigaco cascada.

21 Daida ASuusi Apamu fiiooqui Aoodami daida itatadai:

—Aana anaimia ifiagai dai aapima gifigaagamu damos aapima iimia
agai ADiaavora aamadu aapima arsoimaasi ivuaadami cascada. Dai
maitistutuidi isimiagi aapima maaca ifisiaaco imia ifagai aana —tatadai
ASuusi.

2 Amaasi Ajudidiu pocaiti:

—¢AAgi gamuaa agai liena goovai dai cascada povartatadai tasai
maitistutuidi isiimiagi maaca siaaco imia agai goovai? —caiti.

3 Amaasi ASuusi itatadai:

—Aapima aroidigi daama oidacami damos aana gia chu. Aana tavai
tavaagiaifidara. ** Cascada povantatadai aana masai aapima imia agai
ADiaavora Aanmadu quiaa soimaasi ivuaadamicatai. Ismaitifivaavoitudai
aapima ganaagiditai ifisioora aana aida gia aapima iimia agai ADiaavora
aamadu quiaa soimaasi ivuaadamicatai —tatadai aSuusi.

%> Amaasi ajudidiu itatadai:

—¢éPoora aapio? —tatadai.

Taida ASuusi itatadai:

—Casi ganaagidi aana tucamidara abiaadara. ?° Dai aana quiaa
gaaagidamu naana maasi istumaasi ganaagaitai aapima dai aana
gAPIATA gAnvuaajamu AAmo istumaasicada. Damos aana gaaagidi
mosAcaasi istumaasi gifiaagidi agai ismaacada gifiootoi dai Agai gia
saalicada aagai mosacaasi istumaasi Arvaavoi —tatadai aASuusi.

*’Damos ajudidiu maimaata caa isaSuusi aagai Diuusi garooga.

8 Cascada ASuusi potatadai:

—Siaascada aapima gifimuaagi aida gia maatamu aapima ifisaana
ArACristo Agai vaa ismaacada viaa amo saalicami. Dai aana gahaagidi
mosaAcaasi istumaasi gifimamaatatuli ginooga maisiu istumaasi aagi
aana ipalidi. % Dai gifiooga agai daida gifiootoi dai vaascara gifiaamadu

daja. Agai maiaagi gindadagitu. Aana vaascara ivueeyi istumaasi agai
ipalidi —tatadai ASuusi.

30 Aidasi ASuusi aagidi gomaasi muidutai vaavoitu.

3 Amaasi ASuusi itatadai ajudidiu ismaacada vaavoitu:

—Isaapima apiavaavoitudadagi istumaasi ganaagidi aana, saalicada
aapima Argifimamaatardamicamu. ** Dai maatamu istumaasi Arvaavoi.
Dai siaascada camaatia aapima istumaasi arvaavoi aida gia
camaitarpipioofiicamu aapima —tatadai ASuusi.

* Tai agai itatadai:

—Aatama arAvraafiicaru cajiudada. Dai tomali Amo imidagai
maitarpipioofigadacatadai tomali amaadutai. éDucata caiti aapi
iscamaitarpipioonicamu aatama? —tatadai agai.

3 Taida ASuusi itatadai:

—Saalicada arvaavoi sai sioora soimaasi ivuaadagi Agai gia
Arpioonigada aDiaavora. * Amo caali maiamadugan duucai naidi
gApipiooniga dai gamaamara. *° Dai siaascada aana Diuusi marada
ismaacada tavai tavaagiaifidara caagacara vusaidiagi amo caali agai
camaitarpioonigadacamu aDiaavora. > Camaata aana isaapima
arcajiudada Avraanicaru damos aapima maitifivaavoitudai cascada
gifimuaa alidi. *® Aana anaganaagidi istumaasi gifiooga gifimaatatuli dai
aapima ivueeyi istumaasi ganaagidi ganooga —tatadai aASuusi.

% Taida agai aa noragi daida itatadai:

—Avraaficaru argaraduiicaru —tatadai agai.

Damos aSuusi itatadai:

—Issaalicada Arvaavoi isaapima arAvraafiicaru cajiudadacamudai
aida gia gifivaavoitudamudai aapima apan duucai Avraaficaru.
“*DAmos aapima gifimuaa alidi tomasi aana ganaagidi mosacaasi
itumaasi Arvaavoi istumaasi Diuusi ginmaatatuli. Avraanicaru
maipoduucai iduufiimudai. ** Aapima ivueeyi poduucai isduucai ivueeyi
ganooga —tatadai ASuusi.

Amaasi agai itatadai:

—Aatama maitarmaamarada ooqui taatacaligami. Mosamaduga
gArooga Agai vaa arDiuusi —tatadai ajudidiu.

*2 Amaasi ASuusi itatadai:

—Issaalicada Arvaavoicamudai isDiuusi Arganoogacamudai aida gia
aapima gifoigaadamudai. Diuusi gifiootoi maisiu mosaagi divia aana.
43 Aapima maitipalidi isaagiadagi istumaasi ganaagidi aana cascada
maimaata caa ginmamaatatuldiaraga. ** Aapima ganooga araDiaavora
cascada aapima aArmaamarada aADiaavora daida ivuaada alidi istumaasi
Agai ipalidi. Tucamidara abiaadara aDiaavora argamuaacami daida
Aryaatavogami. Agai tomali Amo imidagai maiaagai istumaasi Arvaavoi
baiyoma vaascAra mosyaatagai agai. Vaasi istumaasi tatagitoi agai
maitarvaavoi potuiga agai cascada. Agai aroogada ducami vaasi

Ayaatavogami. ** Cascada siaascada aana ganaagidi istumaasi arvaavoi
aapima maitifivaavoitudai. * Tomali Amaadutai aapima gansaagida
maitistutuidi isaagagi insaana idui Amo istumaasi soimaasicami.
SiaascadA ganaagiada aana istumaasi arvaavoi, {tuimasi
maitifivaavoitudai aapima? * Diuusi maamarada saalicada oojoidi
iscaacagi Diuusi fiiooquida damos aapima maicaaca alidi Diuusi
fiiooquida, aapima maitarDiuusi maamarada cascada —tatadai ASuusi.

*8 Amaasi ajudidiu itatadai:

—Saalicada Arvaavoi istumaasi aagai aatama sai aapi Arsamaritano
dai isviaa aapi amo Diaavora taaanicaruda —tatadai ajudidiu.

% Daida ASuusi aa noragi daida itatadai:

—Aana gia maiviaa Diaavora taaafiicaruda. Aana mossiaa duutudai
giflooga dai aapima maisiaa gifiduutudai mossoiduucai gifinaidi. *° Aana
maigagaagai sioora siaa gifiduutuadagi damos vaascara oidaga amoco
ismaacada gagaagai sioora siaa ginduutuadagi, dai agai soimaasi
taatatuldiami sioora maisiaa giflduutuadagi. >' Vaavuava sai sioora
aagiditai caa istumaasi gaaagidi aana Agai gia tomastuigaco oidaca agai
—tatadai ASuusi.

>2 Amaasi ajudidiu aa noragi daida itatadai:

—Sivi gia caa maata aatama issaalicada viaa aapi amo Diaavora
taaafnicaruda. Avraaficaru dai vaasi Diuusi fifiiooquituldiadamigada coi
dai vaascara aapi garaagidi sai sioora aagiditai caa istumaasi gaaagidi
aapi Agai gia tomastuigaco oidaca agai. >3 {Povaipasi alidi aapi pasai
vaamioma viaa guvucadagai isaAvraafiicaru garaaqui adudnicaru
ismaacadAa camuu? éDai povaipasi alidi aapi pasai vaamioma viaa
guvucadagai siaDiuusi fiifiiooquituldiadamigadacaru ismaacada cacoi?
¢Aapia poora gaalidi? —tatadai ajudidiu.

>* Amaasi ASuusi itatadai:

—Ifisaana AAgi caaga fiioocadagi Aagi gimvaatara aida gia
maifiamaga ginfiiooqui. Damos Diuusi gifiooga Agai vaa ismaacada
aagai aapima saida arganDiuusiga aAgai gia caaga nioocai aana
gimvaatara. >> Damos aapima maimaata Agai. Aana gia maata Agai.
Daida isganaagiadagi aana ansai maimaata aana Agai aida gia aana
Aryaatavogamicagi ganapan duucai. Damos saalicada arvaavoi ifisaana
maata Agai dai aagiditai caa aana vaasi istumaasi gifaagidi Agai.

*® Ganaaqui aduiiicaru Avraaiii aliasi baigaali maatacai ifisaana divia
inagaitadai oidigi daama dai vaamioma baigaali agai aidasi divia aana
—tatadai ASuusi.

7 Amaasi ajudidiu potatadai aSuusi:

—Maiquiaa viaa aapi goo coobai dan baivastaama uumigi, ¢ducatai
caiti aapi isnaidi Avraanicaru? —tatadai agai.

8 Taida ASuusi aa noragi daida itatadai:

—Vaavuava ismaiquiaa vuusaicai Avraanicaru abiaadara catavaagiara
daacatadai aana —tatadai ASuusi.

¥ Amaasi vui ajudidiu ojoodai dai maicarsa aliatugai agai ASuusi.
Damos ASuusi gaaasto ii dai vuusai agaa quiuupiainidara. Dai Aoodami
saagida daivusai dai ii.

! Vaida ASuusi daivusquimi amapacara dai taa amo maifiaaadami.
Podu vuusai agai. * Tatai aatama mamaatardamigada aSuusi
tacacai daida itatadai:

—Garmamaatatuldiadamiga, étuisi podu vuusai idi caali? ¢Voora
soimaasi idui gocaali isadaadada? —povartatadai aatama.

*Taida ASuusi itatadai:

—Idi caali maisoimaasi idui tomali adaadada. Baiyoma goovai
maifiaai sai poduucai aa oodami maatana issaalicada viaa guvucadagai
Diuusi isduaaidagi. * Ifisiaasi uucami oidacagi tami oidigi daama aliasi
gAaagai ifisivuaadagi aa duifidada Agai ismaacada gifiootoi. Aimu
istuigaco iscamaitistutuidi isaata vuaadagi tomali Amaadutai tomali
aana. °> Quiaa oidacatai aana tami oidigi daama aana soicai oodami
iscaaga maata caacagi istumaasi Diuusi ipalidi isivuaadagi —tatadai
ASuusi.

® Caaagacai gomaasi ASuusi davaarapi sisiva dai vadaitu laachi
davaarai dai amaifiaaadami vuupuida daama dai adavaarai vaagiada.

7 Amaasi itatadai:

—Imadafii dai vacuana gavuupuji Apiilara ismaacada Siloé taagidu
—tatadai ASuusi.

Siloé taiya alidi ootosicami oodamicada. Taida amaifiaaadami ii dai
vacoi gavuupuji dai apamu divia dai canaeeyi. ® Amaasi rnaadufida
aamadu aa ismaacada aaquioma naiditadai Amaifiaaadami icaiti:

—<¢Maitasi aridi caali agai vaa ismaacada daacatai gataanaifia
tumifisi? —ascaiti agai.

°Vai aa icaiti:

—Aja agai vaa goovai —ascaiti.

Vai aa icaiti:

—Chu, maitaragai dAmos Apaa maasi goovai —ascaiti.

Damos Acaali AAgi pocaiti:

1 _Aanaava —ascaiti.

Amaasi Agaa tacacai daida itatadai:

—¢Ducatai naeeyi aapi sivi? —astatadai.

' Tai agai aa noragi daida itatadai:

—Acaali ismaacada Suusi taagidu vadaitu davaarai dai ginvuupujiana
dagivi daida povaifnitatadai ansai imana dai vacuanana ginvuupuji
Apiilara ismaacada Siloé taagidu. Antai aana ii dai vacuanacai casistui
aana isnanaavagi —astatadai agai.

12 Amaasi tacacai agaa daidi itatadai:

Tepehudn del Norte ©La Liga Biblica 1981



29 VUAANA 9

—¢Vaa daja acaali? —astatadai.

Tai agai itatadai:

—Maimaata aana —astatadai.

13 Amaasi noodami vaidacai agai ismaacada mainaaadatadai afariseo
vuitapi. '* Aidasi aASuusi vadaitu adavaarai gasisivaragacada dai dagivi
vuupuidara Agai ismaacada maifinaadatadai aida aribastaragai
tasaracatadai. '° Cascada afariseo aapa tacacai acaali dai potatadai:

—¢éDucatai nanaaava aapi? —astatadai afariseo.

Tai agai itatadai:

—Gindagiviamata davaarai vagiada ginvuupuji daama antai vacoi
aana dai sivi canaeeyi —astatadai.

16 Amaasi Aamoco Afariseo icaiti:

—Acaali ismaacada idui goomasi maitarootosada Diuusi, Agai maisiaa
duutudai ibastaragai tasai cascada —ascaiti agai.

Damos aa icaiti:

—c¢Ducata ivueeyi Agai naana maasi gagarducami isiarsoimaasi
ivuaadami? —ascaiti Agai.

Poduucai Aamoco aagai Amo istumaasi dai aa aagai amai istumaasi.
7 Dai aApamu tacacai agai ismaacada maifinaadatadai daida itatadai:

—¢Dai aapi pataiya agai aagaitai acaali ismaacada gaduaadi?
—astatadai.

Tai agai itatadai:

—Aana ganaagidi saida Aramo Diuusi fiiooquituldiadamigada
—astatadai.

18 Damos ajudidiu maitipaliditadai isvaavoitudagi isaaquioma
maifinaadatadai agai dai sivi canaeeyi cascada vai agai daadada acaali
ismaacada maifiaaadatadai. '° Dai tacacai daida itatadai:

—¢Idisi arganmara aapima ismaacada pocaiti aapima sai
maifiaaadami vuusai? ¢Ducatai canaeeyi goovai sivi? —astatadai
ajudidiu.

20 Taida Acaali daadada itatadai:

—Maata aatama isidi argarmara dai ismaifiaaadami vuusai. ! Damos
maimaata aatama isducatai sivi canaeeyi goovai tomali maimaata
aatama sioora nanaaavatu. Aagiavar tacaca aapima. Goovai casi
argaducami. Aagi goovai ganaagidiamu —astatadai adaadada.

22 Potatadai agai abaiditai ajudidiu. Ajudidiu casi ganaagi aipacoga
sai isamoco vaavoitudagi saida aSuusi araCristo agai ismaacada
vaavoitudagi camaiviaaca agai oigaragai isvapaacadagi ajudidiu
quiuupaigadara. #* Cascada acaali daadada itatadai sai tacacana marada
dai sai agai casi Argaducami.

4 Amaasi ajudidiu apamu vai acaali ismaacada maifiaaadatadai daida
itatadai:

—Aagi Diuusi vaatara icaaga fiioocada aapi dai maisiu ASuusi. Caaga
maata aatama saida ASuusi Arsoimaasi ivuaadami —astatadai Ajudidiu.

> Amaasi Agai aa noragi daida itatadai:

—AanA maimaata isiarsoimaasi ivuaadami ischo aapa. Mosacaasi
maata aana ifisaana armaifiaaadamicatadai dai sivi gia cananaaava
aana —astatadai.

%6 Tai Apamu tacaca Agai daida itatadai:

—¢Tumaasi idui Agai? ¢Ducatai idui pasicananaaava? —astatadai
Agai.

*’'Tai aa noragi acaali daida itatadai:

—~Casian ganaagidi, émaitamascaa aapima? ¢Tuimasi ipalidi isapamu
ganaagida aana? ¢Aapima masiaapa vaavoituda alidi? —astatadai
AcAAli.

8 Amaasi ajudidiu vui fiiooquimi acaali daida itatadai:

—Aapiapa vaavoitudai agai damos aatama aagidi Moseesacaru
saalicamigada. ?° Aatama maata isDiuusi fiiooqui Moseesacaru damos
maimaata aatama tomali siaadara divia ASuusi —astatadai.

30 Amaasi Acaali aa noragi daida itatadai:

—Calio maimaata aana istumaasi tatagitoi pocaititai aapima. ASuusi
gifianaaavatu dai vaascara aapima maimaata siaadara divia. *' Caaga
gAamaata isDiuusi maicaa Asoimaasi ivuaadami baiyoma Diuusi caa
mosAcaasi agai ismaacada siaa duutudai Diuusi daida ivuaadagi
istumaasi Diuusi ipalidi. ** Tomali amo imidagai maicajiomacatadai
aatama isamaadutai duaadi amoco ismaacada maifinaadami vuusai dai
nanaaavatu. * Isagai maitarDiuusi ootosadacamudai maitistutiadamudai
ispoduucai ivuaadagi —astatadai agai ismaacada maifiaaadatadai.

3% Amaasi Agaa itatadai:

—Gadaada aamadu aapi Arsoimaasi ivuaadami dai vaascara aapi
garmaatatulda alidi —astatadai ajudidiu.

Daida quiidamacoga vuusaitu.

% Amaasi mai ASuusi masiagaa quiuupai quiidigamu vuusaitu acaali
ismaacadA maifinaadatadai. Dai aidasi ASuusi taa agai potatadai:

—¢Vaavoitudaipasi aapi ACristo Diuusi marada ismaacada tavai
tavaagiaifidara? —tatadai aSuusi.

% Taida acaali itatadai:

—Ifhaagidafi aapi sioor agai nai vaavoitudagi aana —tatadai.

3 Taida ASuusi aa noragi daida itatadai:

—Naidapa. Aatagidapa. Aanaana —tatadai ASuusi.

% Amaasi Acaali gatootonacada caquiva aSuusi vuidara daida
itatadai:

—Gintaaanadamiga aana gia gavaavoitudai —tatadai.

9 Amaasi ASuusi itatadai:

—Aana divia tami oidigi daama dai nanaaavatuda ifiagai agai
ismaacada maifianaai, dai Agai ismaacada pocaiti sai caaga maata caa
Diuusi niooquida maatana ismaitarvaavoi baiyoma arapan ducami
maifiaaadami maimaatacatai —astatadai ASuusi.

%0 Amaasi Aamoco Afariseo ismaacada ami daraajatadai itatadai:

—¢Povaipas caiti aapi tasai aatama mainanaai AApA? —tatadai.

I Taida ASuusi aa noragi daida itatadai:

—Issaalicada maifianaaadamudai aapima dai maimaata caacamudai
Diuusi niooquida aida gia maitargandunicamudai aapima damos
aapima pocaiti masai caaga maata caa Diuusi niooquida cascada
Arsoimaasi ivuaadami aapima —tatadai ASuusi.

1 O ! Vaavuava sai sioora vapacadagi amo curarara daama saali

maisiu quitaagifia saali agai gia araasivogami. ? Apastuuru
Agai dai nuucada acaniiru dai agai gia quitaagifia saali vapacai. * Acaali
ismaacada quitaagifia caaacana dai nuucadacana acafiiiru tucara siuu
duucu ami diviagi Apastuuru Agai otoma cupioscaifa. Acafiiiru caa
maata caacana Apastuuru fniooquida. Apastuuru vapaidifia Acaniiru
poduucai istaatagida agai dai vuvaidi agai curaraifidara. * Dai
cavuvaidacai vaasi Acafiiiru aApastuuru baitaqui imaina vaida acafiiiru
oidifia. Acafiiru caa maata fiooquida apastuuru cascada. ®> DAmos
Acafiiiru maioidatucui Amoco ismaacada maimaata Agai baiyoma
vopooyina agai maimaatacatai niooquida —tatadai ASuusi.

® ASuusi aagidi gomaasi ipaliditai ismamaatatuldagi Aoodami naana
maasi istumaasi damos Agai maimaata caa.

7 Amaasi ASuusi Apaamu aagidi roodami daida itatadai:

—Vaavuava ifisaana arapan ducami Acurarai quitaaginagada siaa
saali vapacai acaniiru. ® Vaasi amamaatatuldiadami yaatavogami
ismaacada dada maiquiaa diviacai aana agai araasivogami ducami
damos Diuusi maamarada maioidatucui agai. ° Vaavuava ifisaana
arapan ducami aAmo quitaagina. Sioora ipaliadagi isivuaadagi istumaasi
Diuusi ipalidi ginvaavoitudaitai agai gia poduucai caargacara vuvacai.
Daida avaavoitudadami arapan ducami cafiiru ismaacada apastuuru
VAAS tucagi vaapasai acurarara dai vaas tasai nunucadai.

19 Aaasivogami dada dai mosacaasi mosgaaasidifia dai coodaifia dai
siaa vuaadana naana maasi istumaasi damos aana divia vaida noodami
tomastuigaco oidaca agai caagacara vuvaacaitai dai vai saalicada
baiganaliaracada oidacana. ' Amo pastuuru caa tuigacami caaga
nunucada gasosoiga cafiiru tomasi gamuaatu sai maicuucuna ASAAYi.
Dai aana arapan ducami Amo pastuuru caa tuigacami. > Damos Amo
pastuuru ismaacada maitarsosiacami Agai gia mosmamaraina siuu
duucu taagiagi amo saayi dai dadagitoi acafiiiru. Vaida asaayi
babaayifia Amo aAcafiiru vaida agaa aipaco vopooyifia. * Apastuuru

maitarsosiacamicana cascada mamaraifia dai maivuaama alidina
Acafiiirucada.

14 Aana anarapan ducami Amo pastuuru caa tuigacami ismaacada caa
maata gasosoiga cafiiru dai acafiiiru caa maata gapastuuruga.
> Poduucai isduucai Diuusi gifiooga caaga gifimaata dai aana caaga
maata ginooca. Dai aana saalicada soifiamu sioora ginivaavoitudagi dai
aanA muuquimu vai Agai caagacara vuvaquiagi. '° Dai oidaga aa oodami
ismaacada maitarjudidiu ismaacada gifivaavoituda agai aapa. Dai aana
caagacara vuvaidamu. Quiaa arsibaa oidacami agai damos aimu
istuigaco isagai aAamadu aa gifivaavoitudadami Aramo aadunumaca agai
dai viaaca agai Amo baitacraacami.

7 Aana muuquimu dai Apamu duaacamu vai poduucai caagacara
vuvaquiagi oodami. Cascada gifioigadai gifiooca. '® Tomali Amaadutai
maitistutuidi isgihmuuagi ismaitifidagitu aana. Vaascara indagitamu
aanA masgiiimuaagi mosaana ipalidi cascada. Aana viaa saalicami
isdagituagi isginmuaagi dai aana viaa guvucadagai isapamu duaacagi.
Diuusi gihooca ginmaa saalicami dai guvucadagai cascada —tatadai
ASuusi.

19 Aidasi Ajudidiu tataaanadamigada caa gomaasi Aamoco aagai Amo
istumaasi dai aa aagai amai istumaasi. ** Dai muidutai pocaiti:

—iGoovai viaa Amo Diaavora taaafiicaruda di! Saalicada
Arvuiirugami goovai. Maitaaagai tascaacagi istumaasi aagai goovai
—caiti aAjudidiu.

*1 Damos aa icaiti:

—Isviaacamudai goovai Amo Diaavora taaafiicaruda
maitistutiadamudai iscaaga fiiooquiagi poduucai isduucai nioocai
goovai. Tomali maitistutiadamudai isduaaidagi Amo maifiaaadami
—caiti Aamoco.

22 Aidasi aASuusi Jerusaleenara daacatadai, aida artoomococatadai. Dai
aida casi aravagimicatadai ismaacada ivuaadana ajudidiu taatagitoitai
istuigaco idui agaa quiuupai. 2> Daida ASuusi moimaitadai agaa
quiuupiara siaaco Solomoni portaaligada taagidu. ** Daida
atataaanadamigada ajudidiu sicoli guuquiva ASuusi abaana daidi
itatadai:

—¢Paascada garaagida agai isbai aapi saalicada araCristo ischo Aapa?
—tatadai Agai.

%5 Taida ASuusi aa noragi daida itatadai:

—Casiant ganaagidi aana damos aapima maitifivaavoitu. Diuusi
ginooga gifimaa saalicami ansaida ivuaadana aana naana maasi
istumaasi gagarducami ismaacadacada caaga gamaata ifisioora aana.

% Damos aapima maitifivaavoitudai. Aapima maitargifiaadufi
vaavoitudadami cascada, poduucai isduucai casiganaagidi aana.
*7 Gifiaaduiii vaavoitudadami caa maata ginmamaatatuldaraga daida

gifiaamadu ajioopai. Dai aanA caaga maata ginaadufii vaavoitudadami.
8 Aana caagacara vuvaidi agai vai tomastuigaco oidacana tavaagiara.
Maitiipu sioora istutuidi isgifivoopoidagi ginaadufii vaavoitudadami.

9 Diuusi gifiooga agai daida aacovai vuvaitu agai saida
ginvaavoitudana. Diuusi gifiooga saalicamigada vaamioma namaga
istomasioorai dai cascada maitiipu sioora istutuidi isvoopoidagi gifiooga
gifaaduiii vaavoitudadami. *° Aana aamadu giflooga viaa agai vaa
saalicami daida agai vaa tagitoidagai dai Agai vaa guvucadagai
—tatadai ASuusi.

3 Amaasi Ajudidiu Apamu vui ojoodai dai maicarsa agaitadai ASuusi.
32 Taida ASuusi itatadai:

—Casivuaadana aana mui naana maasi gagarducami guvucadadacada
giflooga aapima gansaagida. {Maascada agaicada gifimaicarsa agai
aapima? —tatadai ASuusi.

33 Taida Ajudidiu aa noragi daida itatadai:

—Maisiu ivuaadatai aapi Amo istumaasi gaducami aatama gamaicarsa
agai vui fiioocaitai aapi Diuusi aagaitai sai aapi arDiuusi damos aapi
Arcaali —tatadai ajudidiu.

3* Amaasi ASuusi itatadai:

—Diuusi niooquidara pocaiti saida adudunucami Ajudidiu Ardidiuusi
ducami. Diuusi maacai saalicami cascada. *> Caa maata aatama sai
istumaasi 00jisi Diuusi niooquidara saalicada arvaavoi. Dai Diuusi
pocaiti sai agai ismaacada Diuusi maa amo saalicami ardiuusi ducami.
3¢ Dai Diuusi acovai gifivusaitu daida gifiootoi tami oidagi daama.
¢Ducatai povaifitatadai aapima sai aana vui nioocai Diuusi aagaitai
ansaida Araana Diuusi marada? ¥ Aana ivueeyi naana maasi
gagarducami. Diuusi gifiooga gifimaa amo saalicami cascada. Dai
cascada aliasi gaaagai isaapima gifivaavoitudagi. *® Tomasi
maivaavoitudai aapima istumaasi ganaagidi aana vaascara caaga maata
aapima isivuaadana aanA naana maasi istumaasi gagarducami dai
gomaasicada aliasi gaaagai isvaavoitudagi ifisaana ArDiuusi marada dai
istavai aana tavaagiaifidara dai poduucai vaavoitudagi sai Diuusi
giflooga aana gifiaamadu daja dai sai aana Diuusi gifiooga Aamadu daja
—tatadai ASuusi.

3 Taida aApamu ajudidiu ipalitadai isbaiyagi ASuusi dai maisagi damos
ASuusi mosdaivunu ii.

%0 Amaasi ASuusi Apamu ii Agaa aqui Jorddn maamojoradara siaaco
Aaquioma gavapaconaitadai AVuaana dai ami daaca agai. *' Taida mui
oodami iji dai maA naidamu ASuusi daida icaiti:

—Tomasi AVuaana maitidui tomali amo istumaasi gaducami vaascara
VAASi istumaasi aagai agai aagaitai idi caali saalicada arvaavoi —caiti
Aoodami.

*2Tai ami mui oodami vaavoitu ASuusi.

34
1 1 ! Amo caali Betaaniara oidacami alia coococatadai. Lazaru
taagidu agai. Daida aLazaru susuculida arMaria dai Maaruta.
> Maria Agai dai Aaquioma tai asaiti sigian uuvaicada ASuusi aacasoda
daama dai gacuupacada gaqui. ® Daida Maria anmadu Maaruta ootoi
Amo piooni sai aagidana ASuusi sai alia cooco aLazaru dai potatadai
Apiooni ASuusi:

—Garbaitacaaacamiga, alia cooco gaaamiiguga Lazaru —tatadai
Apiooni.

*Tai mosmai aASuusi daida icaiti:

—Agai of coocodagai dai tomasi muuquiagi vaascara maisiu cascada
oi coocodagai. Agai oi coocodagai sai poduucai gooquiara mui oodami
maatana issaalicada viaa guvucadagai Diuusi, dai sai Acoodami maatana
AApA isalia caa tuiga aana Diuusi marada —tatadai ASuusi.

®> Tomasi ASuusi saalicada oigadai Maaruta aamada suculida aamadu
Lazaru ® vaascAra anaasi vii AApA goo tasai. 7 Dai gooquiara
povartatadai Agai aatama:

—Timada aApamu Judeeamu —gartatadai.

8 Tatai aatama itatadai:

—Mamaatatuldiadami, maiquiaa daivusai mui tasai daida ajudidiu
maaca Judeeara ipaliditadai isgamaicarsagi. ¢Ducatai Apamu maaca
imia alidi aapi? —tatadai aatama.

%19 Taida aSuusi povartatadai:

—Tomali Amaadutai maitistutuidi isgiimuaagi maiquiaa naatocai
aana gifiaa duindaga. ' Garamiiguga Lizaru cooso dai aana imia ifiagai
dai nafiiituda ifiagai —gartatadai ASuusi.

12 Amaasi aatama itatadai:

—Gartaaanadamiga, iscooso Agai aida gia casi gataumadaimi agai
—tatadai aatama.

13 Povartatadai ASuusi potaiya aliditai saida Lizaru camuu. Damos
aatama poaliditadai isarvaavoi iscooso agai. '* Amaasi ASuusi saali
garaagidi dai povartatadai:

—Camuu Lazaru. '° Dai caagadu ismaiaamadu daacatadai aana.
Poduucai vaamioma caagaduca agai aapima ganvaatara, vaamioma
ginvaavoituda agai cascada. Tinda —gartatadai aSuusi.

16 Amaasi AToméas masmaacada cuate aagaifa povartatadai:

—Taoida cascada Amapai cooyi aatama —gartatadai ATomas.

7 Tai mosaayi ASuusi Betaaniara dai mai iscasi apaduitadai maaco
tasai isyaasapi aALazaru. '® Betaaniaifidara miaaga Jerusaleenamu para
goo mil dan taan siento metro aasi. '° Dai mui judidiu caaayi dai daadiji
Maaruta aamadu Marfa camuucucai Lazaru. 2° Aidasi AMaaruta mai
isaSuusi camiaadimi, ii Agai dai maa vuidara ajia agai. Damos aAMaria
anaasi quiiyara vii. * Daida AMaaruta itatadai aASuusi:

—Gifitaaanadamiga, istami daacamudai aapi maimuuquimudai
ginsiaagi. > Damos caa maata aana sai Diuusi idufiia agai tomastumaasi
istumaasi aagida aapi —tatadai AMaaruta.

3 Taida ASuusi itatadai:

—Gasiaagi Apamu duaacamu —tatadai ASuusi.

24 Taida AMaaruta itatadai:

—Aja, canga maata aana sai Apamu duaaca agai Agai siaascada aiyagi
istuigaco duduaacagi vaasi coidada —tatadai AMaaruta.

5 Amaasi ASuusi itatadai:

—Aanaana agai dai Apamu duduaacalda ifiagai coidada
sitomastuigaco oidacamu agai. Sioora gifivaavoitudai tomasi muuquiagi
VAASCATA tomastuigaco oidaca agai tavaagiara. 2° Dai sioora oidaga
gifivaavoitudaitai agai gia maiimia agai ADiaavora aamadu.
¢Vaavoitudaipasi aapi imaasi? —tatadai ASuusi.

7 Taida AMaaruta itatadai:

—Aja, vaavoitudiana isaapi araCristo, Diuusi marada ismaacada tavai
tavaagiaindara. Agai vaa ismaacada tavapi nanaracatadai aatama
—tatadai AMaaruta.

8 Caaagidi AMaaruta gomaasi dai ii dai duudusali aagidi gasuculi
Maria dai potatadai:

—Garmamaatatuldiadami cadivia dai gavaidi —astatadai AMaaruta.

% Amaasi mosmai agai gomaasi dai caquiva dai ii dai maa viaatuli
ASuusi. *° Maiquiaa vaatadai ASuusi caayara. Quiaa momaaca
caaacatadai agai siaaco aayi AMaaruta. *' Aidasi ajudidiu ismaacada
quiiyara daraacatadai aamadu aAMaria taa isagai todian duucai caquiva
dai otoma vuusai oidi agai AMaria. Agai povanaliditadai isimia agai
Agai maAca siaaco yaasapi asiaagida dai ami suaacada agai.

2 Amaasi aacai AMaria maaca siaaco caaacatadai ASuusi
gatootonacada caquiva agai aASuusi vuidara daida itatadai:

—Ginbaitacaaacamiga istami daacamudai aapi maimuuquimudai
ginsiisi —tatadai AMaria.

33 Mostaagacai ASuusi issuanai aAjudidiu aamadu aAMaria saalicada
soigaali agai. ** Daida itatadai:

—¢Vaaco yaasa aapima agai? —tatadai aASuusi.

Tai Agai itatadai:

—Gartaaanadamiga tinda pai naida —tatadai agai.

% Taida ASuusi sosoa. ** Amaasi ajudidiu icaiti:

—Dani saalicada oigadaitadai goovai —caiti ajudidiu.

3 DAmos AAmoco icaiti:

—Idi caali nanaaavatu amaifiaaadami. Caaga istuidimudai goovai
issoiflagi ALazaru simaimuuquimudai agai —caiti agai.

3 Taida aSuusi Apamu soigaali aidasi caaijimi atajovai siaaco yaasapi
ALazaru. Dai atajovai vaacaaacara daja amo odai gaducami. *° Taida
ASuusi itatadai:

—Maigovaiavar daasa goodai —tatadai aASuusi.

Taida AMaaruta suculida Amuuquiada itatadai:

—Gifitaaanadamiga, casi Apadui maaco tasai ismuu goovai dai
galiuvai goovai nai ifialidi aana —tatadai AMaaruta.

“Damos ASuusi itatadai:

—¢Maitasi arvaavoi saida gaaagidi aana isvaavoitudagi aapi naidagi
isDiuusi saalicada viaa guvucadagai? —tatadai aSuusi.

*! Amaasi maigovai daf agai aoodai. Taida aSuusi tai nanaaava daida
itatadai Diuusi gaooga:

—Ginooga, baiginalidi aana aapicada isgificaacana aapi siuu duucu
gafiiooquiada aana. ** Caaga maata aana isvaascara gificaacana aapi
damos sivi poduucai gaaagidi aana sai vaasi idi oodami ismaacada
tanasi guuca vaavoitudagi isaapi gifiootoi —tatadai ASuusi.

*3 Dai capotaacai ASuusi cavami ifia daida itai:

—iL4azaru vuusaini! —tatadai.

* Tai vuusai Amuuquiada dai quiaa biisapicatadai noonovida dai
aacasoda amo icusi tavaaducamicada. Daida vuivasada aapa quiaa
biisapi Amo icusicada. Taida ASuusi itatadai:

—Uupanavurai vaida istuida aimaraina —tatadai ASuusi.

% Dai muidutai ajudidiu ismaacada oidatucuitadai AMaria vaavoitu
ASuusi naiditai isapan duaacali ASuusi Lazaru. * DaAmos aamoco
Ajudidiu ismaaca vuidara vaata ASuusi iji dai naida agai afariseo dai
aagidi istumaasi idui ASuusi. ¥ Amaasi afariseo aamadu
Atataaanadamigada apapaali ganamapagi ajudidiu dudunucami daida
itatadai:

—¢Tuma duuna aatama? Idi caali ivueeyi mui naana maasi
gagarducami. *® Ismosdagitu aatama dai maitidufiiagi tomali Amo
istumaasi muidutai vaavoituda agai agai daida atataaanadamigada
aromamanu dadimu dai daitudamu garquiuupaiga gaducada dai
garcoodamu —tatadai ajudidiu.

% Damos Amoco Avaamioma tataaanadamigada ajudidiu saagida
ismaacada Caifasi taagidu dai aida uumiara agai arbaitacaaacamigada
Apapaali aa noragi daida itatadai:

—Vupuiirugami aapima, maimaata tomali Amo istumaasi.

0 Maimaata aapima isvaamioma Arcaagai aatAma gArvaatara
ismuuquiagi amo caali vaasi oodami vaatara dai poduucai maiugitimu
vAAsi Aoodami —astatadai Caifési.

> Damos Caifési pocaiti maisiu poduucai tagitoitai aagi agai baiyoma
Agai Arabaitacaaacamigada apapaali cascada Diuusi poduucai tagitoli
Agai ismuuquiagi ASuusi ajudidiu vaatara. >* Dai maisiu mosacaasi

Ajudidiu vaatara muuquia agaitadai ASuusi baiyoma vaasi oodami
ismaacada aipa oidaga vaasi oidigara. >* Aida tasara abiaadara
tataaanadamigada ajudidiu gagaagaimi isducatai muaagi aASuusi.

>* Cascada ASuusi camaiaimarai caayana ajudidiu saagida. Baiyoma ii
agai Judeeaifidara maa Efraiinamu amo ali quiiyara oidigana ugidana.
Dai movaasi daraaja aatama aamadu aSuusi.

> Aida camiaadimitadai asiaa duudagai istuigaco ajudidiu tatagitoifia
aidasi Diuusi caagacara vuvaitu cajiudada Ejiipituaifidara. Asiaa
duudagai pascua taagidu. Dai mui oodami aaali quiiquiaindara iji
Jerusaleenamu dai ami idufii agai istumaasi gaaagaitadai sidufiiagi
maiquiaa aacai agaa siaa duudagai. *° Gagaagaimi aAoodami ASuusi dai
AZAA quiuupiara guucacatadai dai aipaco gantacacai daida icaiti:

—¢Tumaasi tatagitoi aapima? ¢Bais divimu ASuusi sivi siaa
duudagara? —ascaiti.

>7 Afariseo aamadu atataaanadamigada apapaali gaaagidi sai sioora
matiagi siaaco daja ASuusi sai aagidafia vaida Ajudidiu baajiagi aSuusi.

1 2 ! Quiaa viaagacatadai naadami tasai isaayagi asiaa duudagai

taida ASuusi ii Betaaniamu. Ami oidacatadai ALazaru Agai vaa
ismaacada ASuusi aApamu duaacali acoidada saagidaindara. ? Tai ami
aoodami vai ASuusi sai gauugana. Taida AMaaruta gabibi dai ALazaru
meesa vuidara daiva aASuusi aamadu. * Amaasi AMaria vuaa para
taucami litro asaiti sigian uvadami saalicada namaacami. Dai tai Agai
Aasaiti ASuusi aacasoda dai gacuupacada gaqui. Tai saalicada sigian
uvaitu vaasi aquiiara. * Amaasi AUudasi Iscaliote Amo maatardamigada
ASuusi fiooqui ASuusi. Agai vaa Uudasi arSimufii marada daida
gataagida agaitadai ASuusi daida potatadai:

> —(¢Tuisi maitagagaara idi asaiti sigian uvadami? Caaga gavuiimudai
para vaic siento piisu dai agaicada soinamudai aatama asoitutuigami
—tatadai AUudasi.

® Damos AUudasi potatadai maisiu soigaaliditai agai
Asoitutuigamicada baiyoma Araasivogami agai cascada pocaiti. Agai
Argartumifisiga nuucadacamicatadai dai garaasidifia. 7 Amaasi ASuusi
itatadai:

—Daigitoni goooqui. Dagitoni vai bai daasana goovai gogaa asaiti
ismaacada vii asta masiaascada gifiyaasagi. ® Vaascara oidaca agai
soitutuigami gansaagida varai soicada damos aana maivaascara
oidacamu aapima gansaagida —tatadai ASuusi.

® Muidutai Ajudidiu mai isaSuusi Betaaniara daacatadai. Dai maaca iji
maisiu mosacaasi naidi aliditai ASuusi damos naidi aliditadai ALazaru
AApA. Agai vaa Lazaru ismaacada aSuusi duaacali coida saagidiaindara.
19-11 Dai muidutai judidiu mai isaSuusi duaacali AL4zaru dai cascada
gajiaadara viaa Ajudidiu vaavoidaragada dai vaavoitudaimi ASuusi.
Cascada atataaanadamigada apapaali bai idui ismuaagi aALazaru aapa.

12 Mui oodami Jerusaleenara dada gosiaa duudagara. Dai cajioma
aoodami sai siaadico divia agaitadai aASuusi Jerusaleenara. '*> Amaasi
aoodami guicuma souvali maamarada dai iji dai maa vuidara aayi
ASuusi dai iifiaquimi daida icaiti:

—Alia siaa duutudai aatama Diuusi. Aatama ipalidi sai Diuusi alia
caagacara naijadagi araigada ajudidiu ismaacada divia Diuusi
guvucadadacada —caiti Aoodami.

4 Taida ASuusi taa amo asiiitu dai dan daiva poduucai isduucai
gaaagidi Diuusi fiiooquituldiadamigada Diuusi fniooquidara dai podu
ooja:

15> Maitavar duduaadicuda aapima Jerusaleenara oidacami.
Dani barimai garaiga amo ashiitu dan daitugai.
Asduu ooja Diuusi fiooquidara.

16 Aida Apadui gomaasi maimai aatama mamaatardamigada ASuusi
istuisi podui. Damos gooquiara aidasi ASuusi Apamu nora tavaagiamu
aida gia tagitu aatama isDiuusi fiifiooquituldiadamigada ooja Diuusi
fiiooquidara aagaitai ACristo dai sai poduucai apadunia agaitadai.

7 Aoodami ismaacada moguucacatadai ASuusi aamadu aidasi agai vai
ALazaru quiaa yaasapicatai agai dai naidi agai isaSuusi duaacali ALazaru
coidada saagidiaifidara aagidi aa oodami istumaasi naidi. '® Cascada iji
aoodami dai maa vuidara aayi ASuusi. CAa maata aoodami isaSuusi idui
Amo istumaasi gaducami. '° Amaasi afariseo aipaco ganaagidi daida
icaiti:

—Dani. Maitistutuidi aatama isbaiyagi ASuusi sivi. Vaascatai
oidatucui agai cascada —ascaiti afariseo.

20 Aoodami saagida ajioopaitadai Aamo giliego. Agai dada
Jerusaleenara sai siaa duutuda agai Diuusi asiaa duudagara. *' Dai agai
miaadara guuquiva APiili ismaacada arBetasaidara oidacami. Betasaida
aramo ali quii Galilea davaariara. Daida aoodami giliego itatadai aPiili:

—Aapi caali, aatama naida aAralidi ASuusi —astatadai agiliego.

*2Taida APiili ii dai aagidi AAandarasi. Taida vagoocatai iji dai aagidi
ASuusi. ?* Amaasi ASuusi itatadai:

—Aana Aragai ismaacada viaa Amo saalicami dai caaayi istuigaco
matiagi oodami isvaamioma namaga gifisaalicamiga sitomasmaascada
saalicami. ** Vaavuava isamo caida taligi vaascara mosaliamaduacana
asta masiaascada asiagi vai vusacai vupusiada dai gaarai vai uugiatai
AAstucai dai muuratai vai muidarai taligi. # Sioora ivuaadagi aagi
istumaasi ipalidi, agai gia iimimu ADiaavora aAamadu, damos sioora
maiivuaadagi aagi istumaasi ipalidi tami oidigi daama agai gia
cAAgacArA vuusaimu dai tomastuigaco oidacamu tavaagiara.

% Isamaadutai gifisoicada aliadagi gaaagai isginoidatucudagi dai
tomasiaaco aimarda aana movaasi aimaradagi agai aapa. Dai sioora
gifisoicai, gifooga caagacara naijada agai, agai.

*7 Camuquiadan tada aana soigifialiditai. DAmos vaascara
maiaagidamu aana gifiooga sai gifisoifiana ismaisii soimaasi taatagi
aana. Aana divia tami oidi daama dai soimaasi taata inagai dai muuquia
iflagai oodami vaatara, cascada maiaagidamu aana gifiooga sai
gifisoifiana nai maisoimaasi taata aana. *® Baiyoma aagidamu aana
ginooga sai vaasi oodami maatana sai Diuusi arbaitacaaacamigada vaasi
oidigi dama oidacami dai sai vaascatai siaa duutuadagi Diuusi —tatadai
ASuusi.

Amaasi nioo Diuusi tavaagiaifidara daida itatadai agai aSuusi:

—Aoodami gia maata isaapi siaa giduutudai soimaasi taatamai aapi
cascada —tatadai Diuusi.

2 Taida Aoodami ismaacada novaasi guucacatadai daida cai isDiuusi
flioo icaiti sai covoi oidigi dai aa oodami icaiti:

—Amo taaanicaruda Diuusi fiooqui —caiti.

30 Amaasi ASuusi potatadai noodami:

—Pocaiti giflooga sai aapima maatana isagai caagacara gifinaidi.

3! Camiaadimi istuigaco camainamaaca agai aADiaavora saalicamigada
tami oidigi daama baiyoma aana ifisaalicamiga namaaca agai. > Dai
masiaascada gifnsiisagi curusiaba Diuusi soifia agai muidutai vaasi oidigi
daama sai gifivaavoitudana —tatadai aSuusi.

33 Potatadai ASuusi sai maatana aoodami isducatai muuquia agai agai.
3* Taida aoodami aa noragi daida itatadai:

—Diuusi fiooquidara pocaiti saida aCristo tomastuigaco oidaca agai.
¢Ducata caiti aapi saida aoodami siisapa agai amo curusiaba agai
ismaacada viaa amo saalicami? ¢Sioora agai ismaacada viaa amo
saalicami? —tatadai noodami.

3 Amaasi ASuusi itatadai:

—Aana quiaa daacamu aapima aamadu aapa chiaaqui tasai dai
ganmamaatulda ifiagai aanA. Caagavar gificaaca aapima istumaasi
ganaagidi aana vai poduucai caagacara oidacagi dai caagacara
vuvaquiagi. Sioora maicaagacara oidaga maimaata siaaco iimia agai
coocai. *® Aliasi gaaagai isvaavoitudadagi aapima istumaasi
ganmamaatatuldi aana quiaa daacatai aana aapima ganaamadu vai
poduucai caagacara oidaca aapima —tatadai ASuusi.

Caaagidacai ASuusi imaasi ii abiaadara dai gaaasto taida Aoodami
camaitaa.

37 ASuusi idui mui naana maasi istumaasi gargarducami aoodami
vuitapi dAmos vaascara maivaavoitu agai. *® Poduucai apadui istumaasi
gaaagidifia Diuusi fiooquituldiadamigada Isaiacaru potatadai agai
Diuusi:

GinDiuusiga baitoma tomali Amaadutai maivaavoitu aidasi aagidi
aatama ganifiiooquituldiadamiga gafiiooqui Aoodami.

Tomasi aAoodami naidi issaalicada viaa aapi gifiDiuusi guvucadagai
VAASCATA maimaata naidi istumaasi apadui.
Astatadai Isajacaru.

%9 Dai Isajacaru ooja aapa istuisi maitistutuidi Aoodami isvaavoitudagi
dai podu ooja:

*0Naijadamu agai istumaasi ivueeyi Diuusi damos Diuusi maidagito
ismaata naijadagi.

Ducami iscuupicagi vuupuida.

Caa agai Diuusi fiooquida damos Diuusi maidagito ismaata caacagi.

Dai Diuusi pocaiti: “Agai maiama duucai gantatagito alidi dai
maitanvaavoitu vai poduucai caagacara ganvuvaidan aana”,
ascaiti Diuusi.

Asduucai ooja Isaiacaru.

1 Pocaiti Isafacaru aagaitai ACristo. Isaia naidi ACristo gacoosigara
dai poduucai mai issaalicada vaamioma viaa guvucadagai ACristo
sitomasioora dai isvaamioma taaanai sitomasioora.

*2 Damos vaascara muidutai ajudidiu taaanadamigada vaavoitu
ASuusi damos maiaagidi vaasi oodami. Agai aabaidi ismaatamudai
Afariseo. Agai camaidagitu isvaapaquiagi aquiuupaigadara. ** Vaamioma
oojoidi agai isnoodami caagacara naijadagi siaDiuusi.

* Asuusi cavami iifia daida icaiti:

—Tomasioora sioora ifivaavoitudagi agai vaavoitudai aapa Diuusi
giflooga. Agai agai daida gifiootoi. ** Dai tomasioora sioora maata
istuiga aana caaga maata istuiga agai ismaacada gifiootoi. *® Aana
andivia tami oidigi daama vai Aoodami maatana istumaasi Diuusi
ipalidi isivuaadagi dai divia aana sai sioora gifivaavoitudagi
camaisoimaasi ivuaadagi. * Tomasioora sioora caacagi istumaasi
gaaagiada aana dai maitifiaagiadagi aana maitaragai ismaacada
gaaagida ifiagai isducatai soimaasi taata agai agai. Aana divia tami
oidigi daama sai caagacara vuuvacana oodami, dai maisiu aagida ifiagai
oodami isducatai soimaasi taata agai agai. *® Tomasioora sioora
gajiaadara gifiviaa aana dai maivaavoitudai ginfiiooqui Agai gia
saalicada soimaasi taata agai siaascada caugitiagi oidigi.
Ginmamaatatuldiaragacada caaga gamaatamu isagai arsoimaasi
ivuaadami. *° Istumaasi aagai aana maitaraan aagi gififiiooqui baiyoma
aana aagai mosacaasi istumaasi ipalidi gifiooga. Agai gifiootoi daida
ginaagidi istumaasi ganaagida aana dai istumaasi ganmaatatuldiagi
aana. *° Dai caA maata aana sai istumaasi gifiaagidi gifiooga ansai
gaaagidana gomaasicada caagacara vuvacai oodami. Cascada aana
angaaagidi mosacaasi istumaasi gifitajai ginooga ansai gaaagidana
—caiti ASuusi noodami.

1 3 ! Dai cayoga aayitadai asiaa duudagai istuigaco ajudidiu

tatagitoina aidasi Diuusi caagacara vuvaitu Ejiipituaifidara,

mosAmo tasai viaaga. Camaatacatadai ASuusi iscaaayi istuigaco daivunu
imia agai aAgai idi oidigiaindara dai Apamu noragia agai maaca siaaco
daja oogada. ASuusi saalicada oigadai vaasi ismaacada vaavoitudai agai
tami oidi daama, vaasi gaibadagacada oigadai agai.

% Dai aASuusi Aamadu aatama mamaatardamigada gacueeyitadai
tucara. Taida aaquioma abiaadara ADiaavora divia Simufii marada
AUudasi Iscaliote Anmadu dai ipalitu isgataagida agai ASuusi sai baana
Agai ismaacada vuidara vaatacatadai. ® ASuusi maatacatadai isDiuusi
oogada Agai ootoi tami oidi daama tavaagiaindara dai isapamu gaamu
aa gasiagi Diuusi Aamadu. Dai Agai maatacatadai aapa isaoogada camaa
guvucadagai sai taaanaifia vaasiaacatai. * Daida quiaa acueeyitadai
ASuusi Aamadu aatama mamaatardamigada dai caquiva agai dai maigo
dai gndaamanaga yuucusi dai bai amo gaquidacarui dai gapuraan vuu.
®> Amaasi toa suudagi aAmo vaateejara dai gaaagacai garvacuafimi
gAraAcaso aatama mamaatardamigada. Dai gaquigi gaquidacarucada
ismaacada gapuraana vuutadai.

® Dai aidasi vacuaafda agaitadai agai ASimufii Piiduru aacasoda agai
potatadai:

—¢Aana ifiaacaso pasvacuaana agai AApA? —tatadai.

7Taida ASuusi aa noragi daida itatadai:

—Sivi maimaata naidi aapi istuma vueeyi aana dAmos gooquiara gia
maata naidamu aapi —tatadai.

8 Damos APiiduru itatadai:

—Aana ginaacaso gia tomali Amo imidagai maitifivacuaandamu aapi
—tatadai.

Taida ASuusi itatadai:

—Ismaivacuaana aana gaaacaso aida gia aapia maitarginadufii
—tatadai.

® Taida ASimuiii Piiduru itatadai:

—Gifbaitacaaacamiga aida gia maisiu mosacaasi ginaacaso
vacuaanamu aapi, gaaagai pasvacuaanagi aapi ginnoonovi daida
gifimoo AApA —tatadai.

1" Damos ASuusi itatadai:

—Sioora utudami ganvapaataviagi maitaaagai isvaasi tuucugada
vacuaanagi mosacaasi aacasoda gaaagai isvacuaanagi. Dai aapima
cavuaafiicam vii damos maisiu vaascatai —tatadai aASuusi.

1 Caa mai ASuusi sioora taagida agaitadai, cascada pocaiti sai
maivaascatai vuaaficam vii, poduucai taiya alidi ASuusi isarsoimaasi
ivuaadami agai ismaacada taagida agaitadai.

12Dai canaato vacuaafdacai ASuusi aatama mamaatardamigada
aacasoda Apamu gaai gadaamanaga yuucusi dai Apamu daiva meesa
vuidara. Daida itatadai aatama mamaatardamigada:

—¢Maatamasi naidi aapima istumaasi idui aana aapimacada?

13 Aapima mamaatatuldiadami dai baitacaaacami gifiaagai daida
Arvaavoi ifisaana aArmamaatatuldiadami daida arbaitacaaacami cascada
poduucai carga aagai aapima. '* Dai aana ifismaacada
argamamaatatuldiadamiga daida argabaitacaaacamiga cavacoi aana
aapima ganaacaso cascada aliasi graagai masiaipacoga
ganvacuaafidiadagi aapima ganaacaso. > Aapima aliasi gaaagai
masivuaadagi aapa isducatai ivueeyi aana. '° Vaavuava istumaasi
ganaagidi aana sai tomali Amo piooni maivaamioma namaga isgaaamu
dai tomali Amo ootosicami maivaamioma namaga sia Agai ismaaca
ootoi. 7 Masimaata caa aapima vaasi imaasi dai aagiditai caa saalicada
baiganaliadamu aapima.

8 Dai aana maivaascatai ganaagai aagaitai masaida arsoimaasi
ivuaadami. Caa maata ismaacada acovai vuvaitu aana. Dai vaascara
aliasi gaaagai isapaduniagai istumaasi aagai Diuusi fiiooquidara dai
poduucai aagai: “Agai vaa ismaacada ginaamadu acueeyi casi
gifivuidara gai”, caiti Diuusi fiiooquidara. '° Ganaagidi aana imaasi
maiquiaa Apaduucai vai poduucai siaascada apaduiiagi aapima
vaavoitudana ifisaana aragai ifismaacada aagai aana. *° Vaavuava
istumaasi ganaagidi aana sai sioora miaadagidagi gifiootosa agai gia
ginmiaadagi aana aapa dai sioora ginmiaadagidagi aana agai gia
miaadagi agai ismaacada ginootoi —gartatadai aASuusi.

1 Caaagidacai ASuusi imaasi saalicada soigaaali agai dai saali aagidi
dai potatadai:

—Vaavuava isamaadutai aapima gintaagida agai saida gifibaana
ginvuidara vaatacami —tatadai ASuusi.

2 Amaasi aatama mamaatardamigada agai aipaco garnanaidimi
vAAscatai maimaatacatai ismaacada aagai ASuusi.

3 Aana ASuusi abaana daivacai gauu. Aana aliasi gifioigadaifia
ASuusi. #* Vaida ASimuiii Piiduru ganoovicada gifisisigidi ansai tacacana
sioora aagai agai. > Amaasi aana aabanion daiva aSuusi daida itatadai:

—Ginbaitacaaacamiga. ¢Voora aagai aapi? —tatadai aana.

6 Taida ASuusi gifiaa noragi daida povaifitatadai:

—Vadaidamu aana laachi paana dai sioor maaquia aana agiava agai
—intatadai.

Amaasi vadaitu laachi paana dai maa aAUudasi. Agai Armarada Simuii
Iscaliote. ” Dai mosbai AUudasi apaana daida aDiaavora vaa ibadagara
Agai. Amaasi ASuusi itatadai AUudasi:

—Istumaasi idufia agai aapi, otoma iduufii tuduidi —tatadai.

28 Damos tomali Amaadutai ismaacada mees vuidara daraaja
maimaata caa istuisi potatadai aSuusi. ** AUudasi agai dai bai
darasacana vaascatai tumifisigada cascada aamadutai poduucai
gAantatagito sai Suusi taaanai issavada agai Amo istumaasi Atumifisicada

asiaa duudagara vaatara siaApa maaquiagi Amo istumaasi
Asoituutuigami. *° Dai mosgau apaana AUudasi dai vuusai quiidigamu.
Dai casi artucaracatadai.

3 Dai mosvuusai AUudasi taida ASuusi potai:

—Sivi gia maatamu oodami issaalicada viaa aana guvucadagai aana
ifismaacAada viaa Amo saalicami. Dai maatamu aapa issaalicada siaa
duutudai aana Diuusi gifiooga muucucai aana curusiaba sai caagacara
vuvacana oodami poduucai isduucai agai ipalidi. ** Siaascada aana
ifismaacada viaa amo saalicami taagidagi Aoodami isDiuusi gifiooga
saalicada viaa guvucadagai aida gia Diuusi gifnooga taagidamu oodami
issaalicada viaa aana guvucadagai aapa. Dai otoma idufiimu agai
gomaasi. ** Gifiaadufii camaitavapi daacamu aana aapima ganaamadu.
Aapima gifigaagamu dai maitiiitaagimu. Dai aana anganaagidi aapima
Apan duucai aagidi aana aAjudidiu sai maaca siaaco imiagi aana, aapima
maitistutuidi isiimiagi. ** Dai aana ganaagidi idi fiiooqui utudui sai
aapima aipacoga ganoigaadaifia. Poduucai isduucai ganoigadai aana
poduucai aapa aliasi gaaagai masiaapima aipacoga ganoigaadagi. *° Vai
poduucai vaasi oodami oidi daama caarga maatamu masiaapima
arginmamaatardamiga —tatadai ASuusi.

% Taida ASimuiii Piiduru itatadai:

—Gifibaitacaaacamiga, ¢pa imia agai aapi? —tatadai.

TaidA ASuusi itatadai:

—Maaca siaaco imia ifiagai aana aapi maitistutuidi isinoidagi sivi,
damos gooquiarioma ginoiddmu aapi —tatadai ASuusi.

3 Amaasi APiiduru itatadai:

—Gifibaitacaaacamiga, ¢tuisi maitistutuidi aana isaoidé sivi? Aana
baiginduu ifismuuquiagi aapi gavaatara —tatadai.

3 Taida ASuusi itatadai:

—Mospocaiti aapi isbaigaduu pasmuuquiagi aana gifivaatara.
Baiyoma sivi tucara maiquiaa cucuicai atacucu potaimu aapi vaicojo
ismaitaginmaata.

1 4 ! Maitavarvuaama analiada aapima. Caagavar vaavoitudada

Diuusi dai caagavar gifivaavoitudada aana aapa. > Maaca
siaaco daja ginooga muidu baabaqui. Dai maaca imia ifiagai aana dai
movai duufiimu aana siaaco oidaca aapima. Ismaitarvaavoicamudai
imaasi aana gia maitanaagidamudai. ° Dai caimacai aana bai duufiimu
siaaco oidaca aapima aida gia aApan divimu aana daida ganvaidacamu
aana vai aapima oidacagi aan ifiaamadu. * Aapima gia caa maata siaaco
imia ifiagai aana dai maata aapa voi —tatadai ASuusi.

> Taida ATomés itatadai:

—Gifibaitacaaacamiga aatAma maimaata siaaco imia agai aapi.
{Duucata maatana aatama voi? —tatadai.

®Taida ASuusi itatadai:

—Aana voi inducami aapima ganvaatara cascada aanacada aimu
aapima maaca siaaco daja Diuusi. Dai aanacadA maatamu istumaasi
Arvaavoi. Dai aana ganmaacai ibadagai utudui. Mosacaasi sioora
gifivaavoitudagi aimu maaca siaaco daja gifiooga. ” Iscaaga maatamudai
aapima ifnsioora aana aida gia maatamudai aapima gifiooga AApA.
Damos sivi maata aapima Agai canaidi agai cascada —tatadai ASuusi.

8 Taida APiili itatadai:

—Gifbaitacaaacamiga, gardagitoni tasnaida aatama Diuusi garooga.
Mosacaasi gomaasi ipalidi aatama —tatadai aPiili.

® Taida ASuusi itatadai:

—Piili, mosaa tavapi daja aana ganaamadu. ¢Ducatai maitifimaata
aapima quiaa? Sioora ginnaidi agai naidi ginooga aapa. ¢Tuipasi
ginaagidi insaana gandagituagi masnaidagi aapima Diuusi garooga?

10 { Maitapasvaavoitudai aapi ismosamadugan tuutuiga aana aamadu
garooga? Idi fiooqui ismaacada ganaagidi aana maisiu aagi
gintagitoidacada aagi aanA. Garooga agai daida ginaamadu daja daida
gihmaa guvucadagai isiduuna aana aa duifidagada agai.

! Gifivaavoitudavurai aapima isamadugan tuutuiga aana aamadu
garooga. Ismaitifivaavoitudai mosacaasi gififiiooquicada aida gia
ginvaavoitudavurai aapima Anaana maasi gagarducamicada iismaacada
ivuaadana aana. '? Saalicada Arvaavoi isagai ismaacada gifivaavoitudai
iduunimu AApaA naana maasi gagarducami poduucai isduucai ivueeyi
aana dai asta istumaasi gagarducadioma idufiia agai agai. Aana
noragimu maaca siaaco daja garooga cascada. '* Dai siuu duucu
daanada aapima Diuusi gifivaavoitudacai taanadavurai istumaasi ipalidi
naida ganmaaquimu aana vai poduucai gamaatiagi isviaa guvucadagai
giflooga. '* Saalicada iduufiimu aana tomastumaasi istumaasi ismaacada
taanadagi aapima gifivaavoitudacai.

15 Masiaapima ifioigadai aagiditai avarcaaca ismaacada ganaagidi
aana. '° Siaana daanadamu garooga siagai ganootosdamu gaibadaga vai
Agai gansoicadagi masai vaamioma caaga vaavoitudaifia daida
baiganaliatudagi Apan duucai aana gansoicai daida baiganaliatudai sivi.
Agai vaa agai daida gamaatatuldiamu mosacaasi istumaasi arvaavoi.
Dai agai vaascara ganaamadu daaca agai. '” Aoodami
maivaavoitudadami maimaata Diuusi Ibaada tomali maimaata istan
daja agai cascada maitistutuidi isdagituagi isaamadu daacagi. Damos
Agai cadaja aapima ganaamadu daida ganaamadu daaca agai
tomastuigaco cascada aapima maata Diuusi Ibaada. '® Aana gia
maitandagitomu siaagi daraaca aapima. Apan divimu aana daida
ganaamadu daacamu. '° Otoma aoodami tami oidi daama oidacami
camaitinnaijadamu, damos aapima gia gifitaagimu apamu. Aana gia
apamu duaacamu cascada aapima oidaca agai tomastuigaco. *° Aida gia
aapima maatamu ifisaana vaascara daja Diuusi gifiooga aamadu. Dai

aana vaascara ganaamadu daja. ! Isamaadutai maatacagi istumaasi
gataaanai aana dai aagiditai caacagi poduucai caa maata aana
issaalicada inoigadai agai. Dai Diuusi ginooga oigaadamu vaascatai
ismaacada gifioigadai. Dai aanA aapA oigaadamu agai. Dai aana
maatatuldamu agai ifisaana daja agai Aamadu —tatadai aASuusi.

%2 Aida gia fiioo aAUudasi (idi aramai Uudasi maisiu Uudasi Iscaliote)
dai potatadai:

—Garbaitacaaacamiga, éducatai aapi garmaatatuldamu mosacaasi
aatama pasgaraamadu daja dai maimaatatulda agai Aoodami
maivaavoitudadami? —tatadai.

3 Taida ASuusi itatadai:

—Sioora ginoigadai agai gia aagiditai caacamu ginniooqui. Daida
garooga oigaadamu agai. Dai gifiooga aAamadu aana daraajamu agai
aamadu. ** Sioora maitifioigadai agai gia maiaagiditai caa gififiiooqui.
Idi fiiooqui ismaacada ganaagidi aana maisiu mosaagi ganaagidi aana
baiyoma gomaasi arfiiooquida Diuusi gifiooga dai agai gifiootoi.

%5 Aana ganaagidi vaasi imaasi quiaa aimaraitai tami oidi daama
aapima ganaamadu. ® Dai daafiidamu aana Diuusi gifiooga sai agai
ootosana galbadaga sai Agai gannuucadacana daida baiganaliatudana.
Agai agai daida ganmaatatuldiamu vaasiaacatai dai agai gantagitotulda
VAASi istumaasi ganaagidi aana.

7 Canoragimu aana damos aapima daraajamu dai ganiibastacan
tadacamu ganiibadaga. Vaascara aana ganiibastudan tadatudamu
ganiibadaga maisiu Apan duucai oodami caiti isiibastudan tadacana.
Maitavar vuaama analiada aapima tomali maiaabiada tomali Amo
istumaasi. *®* Aapima casi gificai iscaiti aana isimia ifiagai maaca siaaco
daja garooga dai ifisapamu divimu aana dai amapai daraajamu aatama.
Issaalicada ginoiganadamudai aapima aida gia baiganaliadamudai caacai
ifisimia ifagai aana. Giflooga vaamioma viaa guvucadagai ifisaana
cascada. ?° Aana ganaagidi imaasi sivi maiquiaa apadui vai poduucai
sinascada apaduiiiagi aapima caaga vaavoitudamu istumaasi ganaagidi
aana.

30 Camaitavapi ganaatagidamu aana aapima. Casi barimui aDiaavora.
Agai agai dai taaanai Aoodami ismaacada maitifivaavoitudai. Damos
Agai maitistutuidi aanacada. > Damos vaascara gaaagai ispoduucai
apaduniagi vai Acoodami maatiagi ifisaana oigadai garooga daida
ifisaana ivueeyi vaasi istumaasi gintaaanai agai. Guuquivavurai aapima.
Timada tabara.

1 5 ! Uuvasi daada inducami aana. Dai uuvasi daada nuucadacami

ducami Diuusi garooga. > Amaamarada ismaacada maiiibiatai
guicumai aAnuucadacami daida aAgaquiada maamarada guicumai aapa
vai poduucai vaamioma caaga iibiatai auuvasi daada. ® Daida
amaamarada ismaacada caaga iibiatai ganducami aapima caaga

gifivaavoitudaitai. * Maitavar gajiaadara gifiviaa aapima dai aana
maigajiaadara ganviaa aapA. Auuvasi maamarada maisiu aagi iibiatai.
Mosacaasi nAmaamarada ismaacada quiaa arasaca auuvasi daada
istutuidi isiibiatagi. Dai poduucai aapimacada aapa. Mosacaasi sioora
apiavaavoitudada ginfniooqui istutuidi iscaagacara oidacagi.

®>Uuvasi daada ifiducami aana dai aapima maamarada ganducami.
Sioora maigajiaadara gifiviaagi agai vaamioma caaga istutuidi
iscaagacara oidacagi. AataAma aAmapai daraaja cascada. Aapima AAgi
maitistutuidi isidufiiagi tomali aAmo istumaasi caagaducami. ° Sioora
gajiaadara viaa gifiniooqui gajiaadara viaamu aana aApa, poduucai
isduucai gaguicomai auuvasi maamarada ismaacada maiiibiatai dai
gaquisarai. Dai gooquiara gaampaidi amaamarada gaquiada daida
mamaidi.

7 Isaapima maitinidagitu damos baiyoma apiavaavoitudada
ginmamaatatuldaraga aida gia gifitaaflimu istumaasi ipaliadagi dai aida
gia aana ganmaaquimu. ® Siaascada aapima caagacara oidacagi
poduucai siaa duutuda aapima Diuusi, dai poduucai caaga gamaata
isaapima Argifimamaatardamiga. ° Poduucai isduucai gifioigadai
gifiooga poduucai aana aapA ganoigadai aapima. Apiavar tatagitoda
aapima ifisganoigadai aana. '° Isaagiadagi aapima gifimamaatatuldaraga
poduucai tatagitodamu aapima ifisganoigadai aana. Dai aana aApa
aAgidi vaasi istumaasi gifiaagidi ginooga dai baiginalidi aana
ginoigadaitai agai.

! Ganaagidi aana idi fiiooqui vai poduucai aapima baiganaliadagi
aana ifiaamadu dai isvaasi ganiibadacada baiganaliada aapima. '* Dai
aana gantajai masiaipacoga ganoigaada aapima poduucai isduucai
ganoigadai aana. '3 Sioora aliasi oigaadagi namoco gaaduiii Agai gia bai
gaduu ismuuquiagi agai vaatara. '* Dai aapima argifiaadufiicamu
masivuaadagi istumaasi ganaagidi aana. '> Aana camaigifipipiooiiiga
gAnaagai. Apioofii maimaata istuma vueeyi aamuda cascada. Baiyoma
aana gifiaadufii ganaagai. Aana casi ganaagidi vaasi istumaasi ginaagidi
giflooga cascada. '® Aapima maiacovai gifivusaitu baiyoma aana acovai
gAanvuvaitu aapima. Dai aana ganootoi aapima sai aagidana ginniooqui
aa oodami vAASCATA caagacara oidacatai aapima. Daida gifiooga
gAnmaaquimu vaasi istumaasi taafiadagi aapima gifivaavoitudaitai.

7 Dai aana gantaaanai siaipacoga ganoigaada aapima.

'8 [snoodami gancaadadagi aapima gantagitovurai isaana gificaadaina
Agai Apaga. '° Isaapima uurapacadamudai aoodami maivaavoitudadami
aida gia agai ganoignadamudai poduucai isduucai ganoigadai agai
aipacoga. Damos aana aAcovai ganvuvaitu aoodami maivaavoitudadami
saagidiaifidara dai sivi camaiuurapacai aapima agai. Cascada agai
gancaadai. ?° Gantatagitovurai aapima isganaagidi aana sai tomali Amo
pioofii maivaamioma namaga sinaamuda. Aoodami soimaasi

gifitaatatuli aana ismaacada gaaamu cascada soimaasi gantaatatuldamu
ismaacada gifipipiooniga ganducami. AAmo oodami aagiditai caa
ginfiiooqui poduucai aapa Aamo oodami aagiditai caacamu ganniooqui.
1 Vaasi gomaasi iduufiimu agai gifivaavoitudacai aapima. Agai
maimaata Agai ismaacada gifiootoi cascada.

*?Insaana maidivimudai dai maifiiooquidamudai agai aida gia agai
maigajiaadara gifiviaamudai. Damos aliasi soimaasi idui Agai gajiaadara
gifiviaacai maitiipucatai istui. ** Sioora gificaadada agai gia caadai
Diuusi garooga aapa. ?* Ifisaana maitiduufiimudai agai saagida naana
maasi gagarducami ismaacada maitidui tomali Amo amai agai
maisoimaasi iduunimudai gajiaadara gifiviaacai. Damos tomasi agai
naidi vaasi gomaasi vaascara gificaadai daida agai caadai gifiooga Aapa.
> Aidasi Apadui imaasi aida apadui istumaasi caoojisi aAjudidiu
saalicamigadara dai pocaiti: “Gificaadai agai maitiipucatai istucuda”,
ascaiti.

% Damos daafiimu aana gifiooga vai agai ootosana galbadaga. Dai
siaascada diviagi agai gansoicadamu masai caaga vaavoitudaifia daida
baiganaliatudamu agai. Dai agai gia ganaagidamu mosacaasi istumaasi
Arvaavoi. Dai agai ganaagidamu naana maasi istumaasi ginaagaitai
aana. ¥ Dai aapima AApA aagidamu aa oodami naana maasi istumaasi
cacaagaducami ginaagaitai aana. Aapima aana ifiaamadu ajioopaitadai
tucamidara abiaadara cascada.

1 6 ! Vaasi imaasi ganaagidi aana masai apiacaaga vaavoitudaifia.

>3 Daida ajudidiu ismaacada maisaalicada maata Diuusi
garooga tomali maisaalicada ginmaata maitandagitamu isaapima
vapaaquiagi quiquiuupaigadara. Dai aimu istuigaco agai vaa
gancoodamu poaliditai ispoduucai ivueeyi istumaasi Diuusi ipalidi.
* Poduucai ganaagidi aana vai siaascada apaduuiiagi gomaasi
ismaacada ganaagidi aana aida gia tagitomu aapima iscasi ganaagidi
aana.

Aana ganaamadu aimaraitadai cascada maitanaagidi aana imaasi
Aaquioma. ®> Damos sivi caapamu imimu aana maaca siaaco daja
ginooga. Agai Agai dai gifiootoi tami oidi daama. Dai tomali Amaadutai
maitifitacacai aapima ifisiaaco imia ifiaagai. ® Baiyoma soiganaali
aapima ganaagidacai aana imaasi.  Damos saalicada Arvaavoi
isvaamioma Arcaagai aapima ganvaatara ifisimi aana. [ismaiimia aana
aida gia maidivimu agai ismaacada gansoicada agai masai vaamioma
caaga vaavoitudaina dai baiganaliatudagi. Damos ifisimia aana aida gia
baigovai ootosamu aana agai. *'* Siaascada divia agai maatatuldiadamu
oodami isarsoimaasi ivuaadami maitifivaavoitudacai agai. Daida Diuusi
Ibrada maatatuldiadamu aoodami aApa ifisaana saalicada caaga
gintagito dai tomali Amo imidagai maisoimaasi idui aana. Vaasi imaasi
cAAga maatamu Agai imacai aana maaca siaaco daja gifiooga dai aapima

camaitifiaijadamu. Daida Diuusi Ibaada maatatuldiadamu aoodami
isamo imidagai Diuusi soimaasi taatamituldiamu aoodami
maivaavoitudadami. Dai aida gia Diuusi soimaasi taatamituldiamu
ADiaavora aApa.

12 Quiaa oidaga naana maasi istumaasi ganaagida ifialidi aana damos
aapima maitistutuidi ismaata caacagi sivi. '* Siaascada diviagi Diuusi
Ibaada Agai ganmaatatuldiamu vaasi istumaasi Arvaavoi. Vaasi
istumaasi aagai Agai Arvaavoi. Agai ganmaatatuldiamu maisiu istumaasi
AAgi agai ipalidi, baiyoma agai ganmaatatuldiamu mosacaasi istumaasi
aagidi aana. Dai agai ganaagidamu istumaasi Apaduiia agai. '* Dai agai
soicada agai oodami sai siaa ginduutudaina mamaatatulditai agai
istumaasi aana aagidi. '°> Vaasi istumaasi aagai gifiooga agai vaa fiiooqui
aagai aanA AApA cascada pocaiti aana sai Diuusi Ibaada
ganmaatatuldiamu istumaasi aagai aana.

16 Caotoma maitifinaijadamu aapima dai gooquiara maitavapicada
Apamu gintaagimu. Aana imimu tavaagiamu siaaco daja gifiooga
cascada —tatadai ASuusi.

7 Amaasi Aamoco aatama mamaatardamigada aSuusi aipaco
gartacacaimi dai pocaitimi:

—Istaiya alidi goovai dai pocaiti tasai caotoma mainaijada ragai
aatama dai gooquiara maitavapicada Apamu taagia ragai. Dai sai imia
agai tavaagiamu siaaco daja oogada. '® Istuisi pocaiti goovai tasai otoma
camaitaagia ragai. AataAma maimaata caa istaiya alidi goovai —caiti
aatAma.

19 ASuusi maatacatadai isaatama tacaca ipaliditadai Amo istumaasi
cascada povartatadai:

—Casi ganaagidi aana sai caotoma maitifinaijadamu aapima dai
gooquiara maitavapicada apamu gifitaagimu. ¢Gomaasi masaagai
aapima? *° Saalicada aapima soiganaliadamu dai suaanadamu damos
aoodami maivaavoitudadami baiganaliadamu. Damos gansoialiaraga
ugitimu sibaiganaliadamu aapima. ?! Siaascada Amo ooqui cacoocoagi
duaaidia agaitai ali oodami alia soimaasi taatacana Agai damos
siaascada cavuusai Aali oodami camaitagito iscavami cooco
baigaaliatugaitai iscavuusai amo ali oodami. > Poduucai aapima
soiganalidi sivi dAmos Apan divimu aana dai gannaidamu dai aida gia
saalicada baiganaliadamu aapima dai maitiipucamu sioora
soiganaaliatudagi.

23 Aida tasara camaitifitaAcacamu aapima tomali Amo istumaasi.
Saalicada arvaavoi masiaapima taniagi Diuusi garooga tomastumaasi
gifivaavoitudacai agai gia ganmaaquimu istumaasi tafiiagi aapima.

** Aaquioma daanaifia aapima Diuusi maisiu gifisaalicamigacada. Sivi
gia taanadavurai aapima Diuusi istumaasi tagitocagi

gifisaalicamigacada dai Diuusi ganmaaquimu vai poduucai saalicada
baiganaliadamu aapima.

%> Aana ganaagidi Asamo istumaasi ganmaatatulda ifialiditai ama
maasi. DAmos aimu istuigaco aana camaipoduucai
ganmamaatatuldiadamu baiyoma saali ganaagiadamu aana naana maasi
istumaasi aagaitai Diuusi garooga. 2° Dai aida tasara daanidamu aapima
Diuusi garooga gifisaalicamigacada. Dai camaitagitocamu aapima
ifisaana daanadagi garooga aapima ganvaatara. * Diuusi garooga
saalicada ganoigadai ginoigadaitai aapima dai vaavoitudaitai ifisaana
divia maacadara siaaco oidaga Diuusi garooga. *® Vaavuava ifisaana
divia maacadara siaaco oidaga Diuusi gifiooga dai divia aana tami oidi
daama. Dai sivi caimadamu aana Apamu gaamucu siaaco daja garooga
—tatadai ASuusi.

9 Taida aatama ASuusi mamaatardamigada potatadai:

—Sivi gia casaali garaagidi dai maisiu garaagidi Amo istumaasi
garmaatatulda aliditai Ama maasi. *° Sivi gia caa maata aatama isaapi
maata vaasiaacatai. Aapi maitagito isanmo oodami gatacaca Amo
istumaasi. Aapi camaata vaasi istumaasi tatagitoi oodami cascada.
Imaasicada cavaavoitu aatama isaapi divia maacadara siaaco daja
Diuusi —tatadai aatama.

3 Taida ASuusi povartatadai:

—¢éSanlicada masgifivaavoitudai aapima? *2 Otoma aimu istuigaco
aapima aipacoga voopoimu dai aAgi ginviaamu. DAmos vaascara
maiaagi daacamu aana. Diuusi gifiooga giiaamadu daacamu cascada.
3 Vaasi imaasi ganaagidi aana vai aapima ganiibastacan tadaca
gifivaavoitudacai. Tami oidigi daama saalicada soimaasi taatamu
aapima. Damos maitavarvuaam analiada aapima aana gia vaamioma
istutuidi siagai ismaacada viaa guvucadagai tami oidi daama
—gartatadai ASuusi.

1 7 ! Caaagidacai aASuusi imaasi dai tai nanaaava tavaagi amacoga

daida itatadai:

—Ginooga caaayi siuu duucu aapi taagidagi oodami ifisaana gamara
viaa guvucadagi dai taagidamu aana oodami issaalicada viaa
guvucadagai aapi. > Aapiapa agai daida gifimaa saalicami ansai aana
taaanaina vaasi oodami oidi daama oidacami. Dai ansai aana maacana
ibadagai utudui vaasi ismaacada aapi Aco vuvaitu vai Agai VAASCATA
oidacamu aatama garaamadu. 3 Dai sioora viaacamu idi ibadagai utudui
poduucai Agai gamaata aapi daida gifimaata aana aapa. Daida maata
Agai isaagi aapi saalicada arDiuusi, dai isaapi ginootoi tami oidigi
daama.

* Camamaatatuli aana aoidacami tami oidi daama isaapi vaamioma
viaa guvucadagai sitomasioora. Canaato aana aa duifidagai ismaacada
gifitajai aapi. ° Sivi gia giflooga Apamu igifimaaca agai vaa guvucadagai

ismaacada viaacatadai aana aapi Aamadu maiquiaa tiipucatai oidigi
abiaadara.

® Camaatatuli aana agai ismaacada aco vuvaitu aapi oidigi daama
oidajami saagidiaifidara istuiga aapi. Aapi Aco vuvaitu agai vaida
ginoidatucuina dai aagiditai caacana ganiooqui ismaacada aagidi aana.
7 Dai sivi Agai caA maata ismosacaasi istumaasi gifiaagidi aapi agai vaa
fiooqui aagidi aana agai. ® Poduucai aana aagidi agai gafiiooqui
ismaacada gifimaa aapi dai agai vaavoitu gifniooqui. Dai agai
vaavoitudai aApa ifisaana divia maacadara siaaco daja aapi daida isaapi
ginootoi tami oidi daama.

® Gadaafiai aana pasai nuucadacana agai ismaacada gifioidatucui agai
vaa ismaacada Aco vuvaitu aapi dai maisiu gadaanai pasai nuucadacana
aapi amaivaavoitudadami. '° Vaasi istumaasi viaa aapi Araana ifituidaga
AApA dai vaasi istumaasi viaa aana Araapi gatuidaga aapa. Dai vaasi
aapi gamaamara Araana gifimaamara AApA. Saalicada siaa
ginduutuadamu oodami naiditai isducatai ivueeyi agai ismaacada
ginvaavoitudai.

1 Aana gia camaiviimu tami oidi daama baiyoma imimu aana maaca
siaaco daja aapi. Damos agai gia viimu tami oidi daama. Gifilooga aapi
tomali Amo imidagai maisoimaasi ivueeyi saalicada caaga tagito aapi.
Nuucadafii aapi gaguvucadacada agai ismaacada Aco vuvaitu aapi vai
Agai viaacagi amo tagitoidagai aApan duucai aataAma viaa Amo
tagitoidagai. ' Aidasi quiaa aimaraitadai aana agai aamadu tami oidi
daama caaga nuucadatadai aana gaguvucadacada agai ismaacada Aco
vuvaitu aapi dai soicaitadai aana sai apiavaavoitudaifia. Tomali Amoco
maigajiaadara gifiviaa mosaca amoco Agai ismaacada aamadu daja
ADiaavora dai poduucai apadui ismaacada casi ooja Diuusi fnliooquidara.

13 Dai sivi caimia ifiagai aana maaca siaaco daja aapi. Damos quiaa
daacatai aana tami oidi daama aagidi aana vaasi imaasi
ginmamaatardamiga vai Agai baiganaliada poduucai isduucai
baigifialidi aana. '* Camaa aana gafiiooqui agai. Daida
amaivaavoitudadami saalicada caadai avaavoitudadami.
Avaavoitudadami camaisoiduucai oidaga cascada. Avaavoitudadami
cargacara oidaga gifiaapan duucai. '° Aana maitadaanai pasai
vuvaidana avaavoitudadami oidigi daamaifidara mosacaasi gadaanai
aana pasai sobicadana ADiaavora vai agai maisoimaasi duifituldana.

16 Aana gia maisoiduu oidaga daida giimamaatardamiga maisoiduu
oidaga poduucai isduucai soiduu oidaga amaivaavoitudadami.

7 Soicadani aapi gifimamaatardamiga vai agai saalicada caaga
gAntatagitocana dai caaga oidacagi vaavoitudacai agai ganiooqui.
Ganiooqui saalicada arvaavoi cascada. '® Poduucai isduucai aapi
ginootoi tami oidi daama aana AApA ootosa ginmamaatardamiga vai
aagidiana agai gafiiooqui Aoodami tami oidi daama oidacami. *° Dai

aana gia saalicada gaaagidi vaasi istumaasi gifitaaanai aapi vai
poduucai Agai AapaA saalicada gaaagiadagi dai caagacara oidacagi.

0 Maisiu mosacaasi gadaanai aana pasai soicaifia
ginmamaatardamiga baiyoma gadaanai aana pasai soicaifia agaa
ismaacada vaavoituda agai aagidacai ginmamaatardamiga gafiiooqui.
! Dai gadaanai aana giflooga isagai vaascatai mosamadugan duucai
tatagitoina Apan duucai aatama mosamadugan duucai tatagitoi.
Mosamadugan duucai tatagitodacai agai poduucai aoodami oidi daama
oidacami vaavoituda agai pasigifiootoi aapi tami oidi daama.

*2 Poduucai isduucai aapi gifiooga gifisiaa duutudai inaamadu aimaraitai
poduucai Aapa aana siaa duutudai ginmamaatardamiga aamadu
aimaraitai aana. ** Agai asamadu daja aana. Dai aapi gifiaamadu daja.
Dai poduucai nmadugan duucai tatagitoi agai daida poduucai
amaivaavoitudadami maatamu isaapi ginootoi daida isaapi oigadai
ginmamaatardamiga poduucai isduucai ginoigadai aapi.

24 Gifooga, aapi Aco vuvaitu Agai aana ifivaatara. Dai aana ipalidi
isagai ginaama daraajagi dai naidagi ifsaana viaa Amo saalicami
ismaacada gifimaa aapi dai ifisaana Aramo gaa taaanadami maaca
siaaco daja aapi. Maiquiaa caquivacai oidigi abiaadara gifioigadai aapi
cascada gifimaa asaalicami. ?° Gifiooga aapi ivueeyi mosacaasi istumaasi
Arsaalicami. Aoodami maivaavoitudadami maitamaata damos aana gia
gamaata. Daida gihmamaatardamiga caa maata isaapi gifiootoi ansai
diviana tami. ?® Aana casi aagidi Agai istuiga aapi. Dai quiaa aagidimi
aana Agai istuiga aapi, vai poduucai Agai ginoigaadagi poduucai
isduucai aapi gifioigadai, aAnmadu daacatai aana Agai —tatadai aASuusi
gAaooga.

1 8 ! Dai casi aagidacai ASuusi imaasi ii Agai aatama

mamaatardamigada aamadu maamocoradara aaqui Sedaroni
maaAca siaaco muidu oliivosi daadada. Dai movaapa agai uusi saagida.
>Daida AUudasi caaga maatacatadai ami, ASuusi aamadu aatama
mamaatardamigada agai duudatai ami garampaidifia cascada. AUudasi
Agai dai ami gataagida agaitadai ASuusi masai baacaifia dai muaana.
*Taida AUudasi ami divia siaaco daacatadai aASuusi dai vaidati mui
sandaaru. Siaasi guviernu sandaarugada icaasi aAjudidiu quiuupaigada
sandaarugada ismaacada ootoi Abaitaguucacamigada papaali daida
Afariseo. Asandaaru vucati mamaastai dai cuudagi. * Damos ASuusi
camaatacatai vaasi istumaasi aApadufia agaitai vuidara caquiva
Asandaaru dai tacacai dai potatadai:

—¢Moor gaagai aapima? —tatadai.

> Taida asandaaru aa noragi daida itatadai:

—Gaagai aatama ASuusi Nasareetara oidacami —tatadai.

TaidA ASuusi aa noragi daida itatadai:

—Aanaava —tatadai.

Taida asandaaru saagida caaca aAUudasi. Agai vaa agai daida gataagi
ASuusi. ® Aidasi ASuusi itatadai: “Aanaana”, taida asandaaru tai suuli
davaarapi. 7 Taida ASuusi mostacacai aAapapa asandaaru daida itatadai:

—¢Moor gaagai aapima? —tatadai.

TaidA Asandaaru itatadai:

—Gaagai aatama ASuusi Nasareetara oidajami —tatadai.

8 Amaasi ASuusi itatadai:

—Casi ganaagidi aanaava. Isgifigaagaimi aapima, dagitavurai vai
iimana idi ismaacada gifiaamadu guuca —tatadai.

° Dai mopovadui dai apadui istumaasi caaagaitaidai ASuusi:
“Ismaacada Aco vuvaitu ginooga tomali Amaadutai maitifivoopoji”,
caititadai aASuusi. '® Amaasi Simuiii Piiduru vusaitu gacusiru dai
Agaicada iquita naacada saalisa padara Malico. Agai Arpioofiigada
Abaitacaaacamigada apapaali. ! Damos aASuusi itatadai Piiduru:

—Apamu igacubiertagara caasa gacusiru. Aliasi gaaagai ifisaana
soimaasi taatagi poduucai isduucai aagai gifiooga issoimaasi taata
iflagai aana —tatadai aASuusi.

12 Amaasi aguviernu sandaarugada aamadu ataaanadamigada agai
aamadu ajudidiu sandaarugada bai ASuusi dai vuu. '* Dai otoma
vaidacai aAanasi quiidiamu Aandsi artuubada Caifési. Aida uumira
Caifési arbaitacaaacamigada apapaali. '* Agai vaa Caifési caaagiditadai
Ajudidiu isvaamioma aArcaagai agai vaatara ismuuquiagi Amo caali vaasi
oodami vaatara.

15 Simuiii Piiduru aamadu aana oi ASuusi. Abaitacaaacamigada
Apapaali gifimaatacatadai cascada vaa aana Suusi Aamadu tuisicana
quiidara abaitacaaacamigada. ' Damos Piiduru quiidigana vii
cuuparagai abaana. Cascada aagidi aana aali ooqui ismaacada nuucada
quitaagina sai maacana oigaragai isvaaquiagi Piiduru. Dai mosai
vaaquimi APiiduru 7 taida aali ooqui tacacai aPiiduru daidi itatadai:

—¢Maitasi Arvaavoi isaapi Armamaatardamigada gomaisapicada?
—tatadai aali ooqui.

Taida APiiduru itatadai:

—Chuava. Angia chu —tatadai.

18 Apidicatadai aidapara cascada apipioofii aamadu asandaaru ganai
daida gauucadaca tai. Vaida aAPiiduru ami gasaagida caaca aapa daida
uucadacai AApA.

19 Abaitacaaacamigada apapaali tacacaimi aASuusi soora
armamaatardamigada agai dai astumaasi mamaatatuli agai. 2° Taida
ASuusi itatadai:

—Aana gaaagidi gififiiooqui Aoodami vuitapi dai vaascara
gamamaatatulitadai aaali quiquiuupaigadara ajudidiu daida agaa
quiuupaigadara Ajudidiu siaaco ganampaidi agai. Dai aanA maisiu
AAstocai gaaagidi tomali Amo istumaasi. ** ¢Tuipasi gifitacacai? Tacacaiii

Tepehudn del Norte ©La Liga Biblica 1981



53 VUAANA 18

aapi Agai ismaacada gificaa vai agai gaaagidana istumaasi gaaagidi
aana. CAA maata Agai istumaasi gaaagidi aana —tatadai ASuusi.

*2Potaadacai ASuusi tai Amo sandaaru agaa quiuupiaifidara
mocaaacatadai dai gaaga agai aSuusi vuivasadara daida itatadai:

—Maitifiiooquiada abaitacaaacamigada apapaali —tatadai asandaaru.

3 Taida ASuusi aa noragi daida itatadai:

—Isaagai aanA Amo istumaasi maicaagaducami inaagidafii aapi
istumaasi maicaagaducami aagai aana. Damos iscaargadu istumaasi
aagidi aana, ¢tuipasi gifigaaga? —tatadai aASuusi.

>4 Amaasi asandaaru vuu ASuusi tai Aanasi ootoi ASuusi Caifasi
quiidiamu. Caifési arabaitacaaacamigada apapaali.

5 Vaida Piiduru quiaa taico caaacatadai dai gauucada. Daida agaa
ismaacadA moguucacatadai itatadai:

—<¢Maitasi arvaavoi isaapi Armamaatardamigada gomaisapicada?
—tatadai Agai.

Taida APiiduru itatadai:

—Chu, angia chu —tatadai.

¢ Vai ami caaacatadai amo pioofiigada abaitacaaacamigada apapaali.
Apioofii araduinda Acaali ismaacada Piiduru iquita naacada. Daida
Apiooni itatadai APiiduru:

—¢Maitasi Arvaavoi isganaidi aana maaca siaaco muidu oliivosi
daadada amaisapicada aamadu? —tatadai.

%7 Dai Piiduru aApApA itatadai ismaitarvaavoi. Pocaitimi Piiduru tai
cuujui Amo tacu caliada.

8 Dai camaasidatai oidigi asandaaru vaidacai ASuusi Agaa quiiyamu
siaaco daacatadai acaigi. DAmos ami siaaco daacatadai acaigi maivaapa
Ajudidiu. Camiaadimitadai istuigaco ajudidiu tatagitoifia aidasi Diuusi
caagacara vuvaitu Ejiipituaifidara cascada. Ajudidiu daidarsi
isvaapaquiagi quiidara amoco ismaacada amaitarjudidiu siaa
duutudaitai asiaa duudagai. ** Cascada Acaigi ismaacada Pilaato taagidu
vuusai dai niooquida agai ajudidiu dai potatadai:

—¢Tumaasicada gapiar vuupai aapima idi caali? —tatadai acaigi.

% Tai agaa aa noragi daida itatadai:

—Isgoovai maitarsoimaasi ivuaadamicamudai maivuaapamudai
aatama —tatadai Ajudidiu.

31 Amaasi APilaato tatadai:

—Bacavurai aapima gocaali dai Aagi aapima naida issaalicada gapiar
caatacami ischu AApa aapima gansaalicamigacada —tatadai aPilaato.

Tai aa noragi Ajudidiu dai potatadai:

—Damos aatama ajudidiu maiviaa oigaragai ismuaagi tomali
amaadutai —tatadai.

32 Aidasi apadui gomaasi aida apadui ismaacada aagai ASuusi aagaitai
isducatai muuqui agai. ** Taida aPilaato aa gai dai vaa agaa quiiyara.
Dai vai agai aSuusi daida tacacai dai potatadai:

—¢Aapipasi arraigada ajudidiu chu sio? —astatadai aPilaato.

34 Taida ASuusi itatadai:

—¢Aapi Aagipasi gifitacacai gomaasi aa isgaaagidio? —astatadai
ASuusi.

* Taida aPilaato aa noragi daida itatadai:

—¢Povaipas alidi aapi ifisaana arjudiu? Gaaadufi ajudidiu aamadu
Abaitaguucacamigada Apapaali gavuaa tami. ¢éTuma dui aapi?
—astatadai APilaato.

%6 Amaasi ASuusi itatadai:

—Ginsaalicamiga maisiu aApan ducami saalicamigada baitaguucacami
tami oidi daama. Isarraicamudai aana apan duucai amo rai tami oidi
daama aida gia gifioidatucudamiga cocodamudai ajudidiu sai
maitimbaana dai tomali AUudasi maitifitaagidamudai ajudidiu. Damos
aana Arrai maisiu apan duucai amo rai tami oidigi daama —astatadai
ASuusi.

37 Amaasi APilaato itatadai:

—¢Aida gia arvaavoi isaapi arraigada ajudidiu? —astatadai.

TaidA ASuusi itatadai:

—Aana arrai poduucai isduucai ifiaagidi aapi. Aana divia tami oidi
daama dai oodami duucai vuusai daida gaaagida ifiagai istumaasi
Arvaavoi. Tomasioora sioora caaca Alidi istumaasi Arvaavoi agai gia
aagiditai caacana istumaasi aagidi aana —astatadai ASuusi.

38 Taida APilaato itatadai:

—<¢Tumaasi Arvaavoi? —astatadai.

Dai mospotaadacai aapapA vuusai agai quiidigamu dai niooquida agai
ajudidiu daida potatadai:

—Aana maitataagai istumaasicada gapiar vuupai aapima idi caali.
¥ Damos aapima poduucai ganviida vaasi uumigi idi siaa duudagara
isdagituagi isimiagi Amo maisapicami. {Ipalidimasi aapima ifisdagituagi
isimiagi araigada Ajudidiu? —tatadai aPilaato.

%0 Amaasi vaascatai cavami ijifia daidi itatadai:

—Googia chu. Daigitofii vai imana Baraavasi —tatadai ajudidiu.

ABaraavasi Araasivogamicana.

1 9 ! Amaasi APilaato gatajai masai gagaana ASuusi iquisanaicada.

2Daida asandaaru idui Amo cooronai uuparaicada dai ASuusi
mooda daama dai. Dai aadi yuucusi moraducami sai Apaa maascana rai.
3 Dai sicoli guuquiva daida icaiti:

—Tan caaca araigada ajudidiu —ascaiti asandaaru parunaitai ASuusi.

Daida asandaaru capiji ASuusi.

* Amaasi APilaato Apamu vuusai quiidigamu daidi itatadai ajudidiu:

—Vuaapamu aana gomaisapicada baigovai vai naida aapima ismaitaa
aana isducatai arsoimaasi ivuaadami goovai —tatadai aPilaato.

> Tai vuusai ASuusi dai quiaa gamoo dan daasa auuparai cooronai dai
apiaquiaa gaaada ayuucusi moraduacada. Aida aPilaato itatadai
Ajudidiu:

—Tan caaca gocaali —tatadai.

® Mostaa abaitaguucacamigada apapaali anmadu sandaaruga aSuusi
dai iiflaquimi daida icaiti:

—Siisafii curusiaba, siisafii curusiaba vai poduu muucuna —caiti
aoodami.

Taida aPilaato itatadai:

—Vaidacaivurai aapima idi caali dai siisa curusiaba. Aana gia
maitataagai isducatai arsoimaasi ivuaadami idi —tatadai aPilaato.

7’ Daida ajudidiu aa noragi daida itatadai:

—Garsaalicamigadacada aliasi gaaagai ismuuquiagi gocaali. Goovai
gaagidi saida arDiuusi marada ismaacada divia tavaagiaindara daida
isapan tuiga Diuusi. Cascada aliasi graagai ismuquiagi —tatadai
ajudidiu.

® Moscaacai imaasi aPilaato dai vaamioma duaadimu agai. ® Dai apa
aa gai dai vaa agaa quiiara dai tacacai aASuusi dai potatadai:

—¢Paaco oidacami aapi? —astatadai.

DAmos ASuusi maiaa noragi tomali Amo fiooqui.

19 Amaasi APilaato itatadai:

—¢Maitifiaa noragi aapi? ¢Maitapasmaata aapi ifisaana viaa saalicami
isgasiisagi curusiaba? Dai aana viaa saalicami aapa isgadagituagi pasai
imana —tatadai aPilaato.

' Taida ASuusi aa noragi daida itatadai:

—Aapi gia maiviaacamudai toma laachi saalicami pasigifimuaagi
isgiflooga maitamaaquimudai saalicami. Cascada Agai ismaacada
gifitaagi aapi vuitapi vaamioma Arsoimaasi ivuaadami isaapi —astatadai
ASuusi.

12 Aida abiaadara aPilaato gaagaimi isducatai dagituagi isimiagi
ASuusi. Damos Ajudidiu iihaquimi dai potatadai:

—Isaapi dagituagi isimiagi goovai aida gia aapi maitaramiigugada
Abaitacaaacamigada ARoomara oidacami. Tomasioora sioora raica
anliadagi agai Arsaayuda abaitacaaacamigada Aromamano —tatadai
Ajudidiu.

13 Moscaacai APilaato imaasi gatajai sai vusaidana aSuusi. Daida
APilaato daiva ami siaaco gatacacai ismaacada gapiar vuupai sabai
isgapiar caatacami ischu aapa. Ami Gabatara taagidu ismaacada evreo
niooquidacada itaiya alidi odai daapacami. '* Aida aramo tasai abaidara
asiaa duudagai istuigaco ajudidiu tatagitoina aidasi Diuusi caagacara

vuvaitu Ejiipituaifidara daida cayoga dan duitadai. Amaasi APilaato
itatadai ajudidiu:

—Tan caaca ganraiga —tatadai.

—Muucuna, muucuuna, siisafi curusiaba —tatadai ajudidiu.

Taida aPilaato itatadai:

—¢Ipalidimasi aapima ifisaana siisana curusiaba ganraiga? —tatadai
APilaato.

Damos abaitacraacamigada apapaali aa noragi daida itatadai:

—Mosaliaamaduga aatama garraiga. Mosaagi abaitacaaacamigada
Aromamano —tatadai.

16 Gomaasicada APilaato taagi ASuusi ajudidiu sai gataaanana
siisaragai curusiaba. Tai Agai vaidacai ASuusi.

7 Tai vuusai ASuusi dai bacati gacurusiga. Dai imai maa oodami
moodaamu ismaacada taagidu Golgotara evreo fiiooquidacada. *® Dai
ami siisa Asandaaru ASuusi curusiaba. Dai abaana ASuusi siisisa Apa
gooca. Amoco saalisa padara amai curusiaba dai aAgamai ogisa padara
Amai curusiaba dai ASuusi Araana. '° Dai curusiaba moo daama dai Amo
oojai ismaacada gatajai aAPilaato daida icaiti: “Idiavar ASuusi
Nasareetara oidacami raigada ajudidiu”, caiti aAoojai. *° Dai ooja
Afiooqui evreo fiiooquicada dai giliego niooquicada dai latifi
fiiooquicadA. Dai maAca siaaco siisa Agai ASuusi miaaga abaabaqui
cascada muidutai ajudidiu naidi gooojai. 2 Cascada
Abaitacaaacamigada apapaaligada ajudidiu, itatadai aPilaato.

—Maitiooja aapi “Raigada ajudidiu”, baiyoma poduu ooja. “Aagi
pocaiti idi caali saida arraigada ajudidiu” —astatadai.

*2DAmos APilaato aa noragi daida itatadai:

—Isduu ooja aana poduu viimu goo —astatadai aPilaato.

*3 Dai casiisacai asandaaru ASuusi curusiaba dai ampagi yuucusida
ASuusi dai gantaacogi aagi vaatara Amaacova sandaaru. Daida bai
ASuusi vaasaragada tavaaducada. Maisoomi agai mosaran daga.

4 Daida asandaaru aipacoga gaaagidi dai pocaiti:

—Maisaranamu aatama govaasaragai. Baiyoma naanaituda aatama
volao dai poduucai naida agai isioora ajiagi govaasaragai —caiti
asandaaru.

Aidasi Apadui imaasi aida Apadui istumaasi aagai Diuusi
fiiniooquituldiadamigada daida poduu ooja: “Gantaacogi agai
giflyuucusi AAgi Agai ganvaatara naanaitudacai volao gifiyuucusi
vaatara”, asduu oojisi. Poduucai idui asandaaru.

%5 Suusi curusigada abaana guucacatadai Suusi daada aamadu Suusi
duusulida Aamadu Maria Caliopasi oonigada, aanmadu Maria Madalina.
** Daida ASuusi taa gadaa dai aana abaana caaacatadai. Dai aliasi
ginoigadaina. Daidi itatadai ASuusi gadaa.

—Gifidaada, mocaaca gamaara —tatadai ASuusi ginaagaitai.

*7 Amaasi povaiiitatadai aSuusi.

—Mocaaca gadaada, ifitatadai.

Dai aida abiaadara ASuusi adaada gifiquiiyara oidatu.

8 Daida mai ASuusi iscaapadui vaasi istumaasi gaaagaitadai
isapadufiiagi vai caagacara vuvaquiagi oodami. Daida ASuusi icaiti.

—Tonomo aana —caiti.

Daida gomaasicada apadui istumaasi oojisi Diuusi fiiooquidara
isapaduufii agaitadai.

29 Dai ami daacatadai Amo aayi suudacami uuvasi varagada aacocami.
Daida asandaaru bai amo visiocoli dai vadaitu auuvasi varagadacada
dai Amo tootoicami cuugara dai avisiocoli dai miaadara dadasdi aSuusi
sai visiusuna. *° Taida ASuusi visiusu auuvasi varagada aacocada daida
icaiti:

—Caapadui vaasi istumaasi Apaduiiia agaitadai —caiti ASuusi.

Amaasi coidamacoga cuiqui aASuusi dai muu.

31 Aida aramo tasai aAbaidara asiaa duudagai istuigaco ajudidiu
tatagitoina aidasi Diuusi caagacara vuvaitu Ejiipituaifidara. Daida
ajudidiu maitipaliditadai iscurusiaba viiagi Acoidada ibastaragai tasara.
Vaamioma siaa gaduu aida tasara cascada. Dai cascada daanaitadai agai
APilaato sai gataaanana omisaragai nonoosacada agai ismaacada
cucurusiaba siisisapi dai istaaapaindagi tuutucugada cucurusiaindara.
32 Amaasi asandaaru iji dai oomi nonoosacada apagadada daida agamai
AApPA ismaacada ASuusi abaana siisapi amai curusiaba. ** Damos aidasi
miaadara nanaidi agai aASuusi taa agai iscasi Armuuquiada dai cascada
maioomi nonoosacada ASuusi.

3 Vaascara amo sandaaru bai amo uusi tavaaducami muucacami
cuugada dai agaicada sai oonomada uuta tai vuusai aarada aamadu
suudagi abaidara. ** Idi ismaacada ooja aana, aana gia fiaidi dai
saalicada Arvaavoi. Dai caa maata aana vaida arvaavoi daida poduu
ooja aanA masai vaavoitudana aapima AApA. *° Aidasi apadui vaasi
gomaasi aida apadui istumaa ooja Diuusi fiiooquituldiadamigada dai
poduu ooja: “Maimuulifia agai tomali nAmo oda agai”. *” Dai ooja AApA
Diuusi niooquituldiadamigada dai poduu ooja: “Dai naidamu roodami
maAssAi tuucugada agai”, asduu ooja.

3 Amaasi amo caali Osee taagiducami Arimateeara oidacami ii dai tai
oigaragai APilaato sai dagitona isbaaquia agai ASuusi tuucugada. Daida
AOse Arvaavoitudadamicatadai, tomasi asto vaavoitudai agai. Aabaidi
agai Ajudidiu cascada. Taida aPilaato maa oigaragai isbaaquiagi Agai
ASuusi tuucugada. Taida aOsee ii dai bacai tuucugada aSuusi. ** AOsee
aamadu ii Nicodemo. ANicodemo agai dai tucara diviji ASuusi. Dai
bacati agai Amo coobai dan baivustaama kilo chigian uuvadami.
Achigian uuvadami mirracada aamadu aloesicada duifiisicatadai. Mirra

Arasabai daida 4loesi aramo uusi. *° Daida AOsee aamadu ANicodemo
baacai atuucugada ASuusi dai biisa yuucusicada ismaacada sarabi agai
Achigian uuvadami poduucai isduucai ganviidacana ajudidiu
yaasapaitai acoidada. * Maaca siaaco siisa Aoodami ASuusi curusiaba
ami oidacatadai mui uusi ismaacada iibiatai. Dai ami oidacatadai Amo
tajoi ismaacada idui Aoodami aitara dai ami yaasa agai Amo
muuquiada. Damos maiquiaa yaasa tomali Amaadutai tajoviara. ** Dai
ami Asto Agai ASuusi tuucugada. Alia miaaga atajoi cascada dai cayoga
aayi siuu duucu abiaadara siaa duutudaifia aAjudidiu aibastaragai tasai.

2 O ! Dai tumifioco maiquiaa maasicai Maria Madalifa ii maaca

siaaco caatacatadai aASuusi tuucugada. Dai aidasi aayi agai taa
isnodai ismaacada Acada cuupicatadai atajoi camaianaasi daacatadai.
> Amaasi maa AMarfa maaca siaaco daraacatadai ASimuiii Piiduru
aamadu aana. ASuusi aliasi gifioigadaifia aana. Daida AMaria
povartatadai:

—Casi matibacai garbaitacaaacamiga atajooviaifidara dai maimaata
aatAma masiaaco Asto —gartatadai AMaria.

® Amaasi APiiduru aamadu aana vuvaja dai iji. * Amapai voopoigi
aatama vagoocatai. Damos vaamioma maldaga aana siaPiiduru dai
ApAga aayi maa tajoovai. ° Dai gai nanaaava aana tuucavi. Dai taa
ayuucusi ismaacada acada biisapicatadai aSuusi tuucugada ismodaraaja
damos maivaa aana. °® Gooquiara aayi aAPiiduru dai tuucavi vaa. Dai
Piiduru taa aApa Ayuucusi ismodaraaja. 7 Dai taa aapa aicuusi isaacada
acada biisapicatadai ASuusi mooda ismaiabaana daja agaa yuucusi
baiyoma acovai daacatadai dai biisapica daja. ® Amaasi vaa aana AApa
dai taa istumaasi apaduitadai dai vaavoitu. ° Aatama maiquiaa maata
caacatadai istumaasi ooja Diuusi fiiniooquituldiadamigada Diuusi
fiiooquidara dai pocaiti sai aliasi gaaagai isaSuusi aApamu duaacagi
coidada saagidiaifidara. '° Amaasi aa suuli aatama quiiyamu.

" DaAmos AMaria anaasi quiidigana vii Atajoi abaana dai suaacai
soigaaaldacai maitaagacai aASuusi tuucugada. Daida quiaa suaacaitai gai
naAnaaava tucavi tajovai. ' Dai taa gooca Diuusi tataaafiicaruda tooto
yuucuscami vai daraaja ami siaaco caatacatadai aAtuucugada ASuusi.
Amo Diuusi taaanicaruda moovasa amadara daacatadai dai aAgamai
taatapasi amadara. * Taida aDiuusi tataaaficaruda itatadai AMaria:

—¢Tuipasi suaacai? —astatadai.

Taida AMaria itatadai:

—Baaquiamata gifibaitacaaacamiga dai maimaata aana masiaaco
imitu —astatadai AMaria.

4 Mospotatadai AMaria dai aa nanaaava dai taa ASuusi vai ami caaca
damos maimaf agai siarSuusi. > Amaasi ASuusi tacacai dai potatadai:

—¢Tuipasi suaacai? ¢Poora gaagai aapi? —astatadai ASuusi.

Daida aAMaria povalidi siagai araasicami nuucadacami daida itatadai:

—Aapi caali, pasbaacai amuuquiada ifaagidani pasiaaco dai nai aana
baaquiagi —astatadai.

1 Taida ASuusi itatadai:

—Maria —astatadai.

Taida AMaria aa nanaaava daida itatadai evreocada:

—Raboni —astatadai.

Ismaacada itaiya alidi mamaatatuldiadami.

7 Taida ASuusi itatadai:

—~Casi maitintaatamada. Maiquiaa tasai aanA maaca siaaco daja
gifooga. Baiyoma imadani dai aagidani gifiaadufi ifiscaimia ifiagai aana
maaAca siaaco daja Diuusi garooga —astatadai aASuusi.

18 Amaasi ii AMaria Madalifia dai garaagida agai iscataa ASuusi dai
istumaasi aagidi Agai.

19 Agai vaa tasara tucara garaamapagi aatama amo quiiyara. Dai
cucuupacatadai cucuuparagai. Abaiditadai aatama ajudidiu cascada. Tai
todian duucai vaa aSuusi dai Aran caquiva agai. Dai garviaatuli dai
povartatadai:

—Ganiibastacan tadacavurai ganiibadaga —gartatadai aSuusi.

0 Garaagidacai gomaasi ASuusi gartaagi ganoovovi daida
gaoonomaba gartaagi Aapa siaaco saasifi. Tatai aatama saalicada
baigaraali taagacai ASuusi. ! Amaasi ASuusi Apamu povartatadai:

—Ganiibastacan tadacavurai ganiibadaga. Poduucai isduucai gifiootoi
gifooga tami oidi daama saida iduuna aana istumaasi agai ipalidi
poduucai ganootoi aana aapima saida iduuna aapima istumaasi agai
ipalidi —gartatadai agai.

2 Amaasi ASuusi garvuijago vusiji dai povartatadai:

—Diuusi Ibaada ganaamadu daacana. # Isaapima oigaldi
Asoimaascamigada aoodami casiatgaoigaldi Asoimaascamigada agai. Dai
isaapima maioigaldi asoimaascamigada noodami casiatamaigaoigaldi
Aasoimaascamigada agai —gartatadai aASuusi.

24 Damos Tomas amoco aatama garadufii Abaivastaama dan gooca
mamaatardamigada ASuusi maitarama daacatadai aidasi divia aASuusi.
Cuatai aagaifia oodami ATomas. 2> Dai gooquiara aatama potatadai
ATomas:

—Taa aatama garbaitacaaacamiga —tatadai aatama.

Damos ATomas povartatadai:

—Ismaitaagi aana masiaaco daadagarai aclaavocada noonovidara dai
ismaivaasa aana gifimaasaviga siaaco daadaga noonoviara aclaavocada
dai ismaivaasa aana gifioovi siaaco saasini oonomaba maitistuidi antada
aana isvaavoitudagi —gartatadai ATomas.

% Bomamaco tasaicada Apamu garaamapagi aatama
mamaatardamigada aASuusi amo quiiyara. Dai aida ATomas
modaacatadai aatama garaamadu. Vai cucuupicatadai cucuuparagai tai

VAASCATA vaa ASuusi dai Aran caquiva. Dai garviaatuli agai dai
povartatadai:

—Ganibastacan tadacavurai ganiibadaga —gartatadai aASuusi.

*’ Daida ASuusi itatadai ATomaés:

—Vaasani tami gamasaviga dai naida gifimaataca. Dai vaasafii
ganoovi dagacara gioonoma. Cascada camaipoaliada aapi
ismaitarvaavoi, baiyoma vaavoitudani —tatadai ASuusi.

8 Aida gia aa noragi Tomas daida itatadai:

—Gifibaitacaaacamiga, ginDiuusiga —tatadai ATomas.

29 Taida ASuusi itatadai:

—Tomas sivi gia vaavoitudai aapi gintaagacai. Saalicada baiganalidi
Agai ismaacada vaavoitudai tomasi maitiinaidi —tatadai ASuusi.

30 Daida ASuusi idui mui naana maasi gagarducami aatama garvuitapi
ismaacada maioojisi idi liivruara. ' Damos vaasi istumaasi oojisi idi
liivruara casi gaooja vai poduucai vaavoitudana aapima isSuusi
ArACristo daida arDiuusi marada ismaacada tavai tavaagiaifidara. Daida
isvaascara oidaca agai aapima Diuusi aamadu vaavoitudacai Suusi
Cristo.

2 1 ! Dai aapA Amo imidagai ASuusi Apamu gamaasitu aatama

gArvuitapi maaca ugidana agaa suudagi Tiveriiasi. Dai
poduucai idui agai: > Amapai daraaja ASimuiii Piiduru aamadu ATomas
ismaacada Cuatai aagaina oodami aamadu Nataniel Canaaara oidacami.
Canaa aramo ali quii Galilea davaariara. Daida modaraaja aapa Sevideo
maamarada dai Aapa gooca garaaduni ASuusi mamaatardamigada.
*Taida ASimuiii Piiduru povartatadai:

—Maaca vuvaida ifilagai aana vatopa —tatadai.

Tatai aatama aa noragi daida itatadai:

—Aatama aApa imia ragai aapi gaaamadu —tatadai.

Amaasi iji aatama dai taatasai Amo vaarcuara. Dai amo tucagi gaagai
aatama vatopa dai tomali Amoco maivuusaitu. * Dai camaasidatai
gamaasitu ASuusi agaa suudagi ugidana damos maimai aatama
isarSuusi agai. > Amaasi ASuusi povartatadai:

—Gifiaadufi, émaitamasi vuusaitu tomali amoco? —gartatadai agai.

Tatai aatama aa noragi daida itatadai:

—Tomali Amoco —tatadai aatama.

®Taida ASuusi tatadai:

—Daitudavurai avatop vuicaru saalisa apadara govaarcu dai poduucai
vuvaidamu aapima vatopa —gartatadai aSuusi.

Dai podui aatama dai camaitistui isvusaidagi avatop vuicarui mui
vatopa vuucaticatai. 7 Amaasi aana itatadai aPiiduru:

—Goovai argarbaitacaaacamiga —tatadai aana.

Moscaa ASimuii Piiduru isargarbaitacraacamiga Agai dai otoma gaai
gayuucusi dai suudara gai. Aaquiapioma Piiduru uupai gayuucusi

vuvaidacai vatopa. ® Avaarcu maisi maacasi daja agaa suudagi
ugidiaifidara Amo sien metro aasi. Dai aatama ismaacada vaarcuara vii
vaifistugai aatama avatopa vuicarui suudacami vatopa dai uugidiara
vuusaitu. ° Amaasi mostaaapai aatama davaarapi dai taa tutupali
maacami dai dan caata aAmo vatopa dai an vaata paana aapa. '° Taida
ASuusi povartatadai:

—Baigovai avargimvuida chiaaqui vatopa ismaacada utudami vuvaitu
aapima —gartatadai aASuusi.

' Taida ASimudi Piiduru tasai avaarcuara dai tavaima avatopa
vuicarui agaa suudagi ugidana. Caa suudacami vatopa gagarducami
Avatop vuicarui asta Amo siento dan goo coobai dan baivastaama dai
vaica ajaga vatopa. Dai tomasi muidu Avatopa vaascAra maiaacai
Avatop vuicarui. ' Amaasi ASuusi povartatadai:

—Baigovar iimi tataida uuga —gartatadai ASuusi.

Dai tomali Amaadutai aatAma maitaparaali istacacagi ASuusi sioora
Agai caaga maatacatai isagai arSuusi. '* Amaasi ASuusi taicovai caquiva
dai vui Apaana dai avatopa gaicami dai gartaacogi aAgai.

14 Aidacada casi Arvaicojo isaSuusi gamaasitu garvuitapi duaacai
abiaadara.

15 Cauugitocai aatama taida aSuusi tacacai ASimuiii Piiduru dai
potatadai:

—Simuii, Joonasi marada, évaamiomapasi ginoigadai aapi isgogaa?
—tatadai ASuusi.

TaidA APiiduru aa noragi daida itatadai:

—Aja, gifibaitacaaacamiga caa maata aapi ifisaana gaoigadai
—tatadai APiiduru.

Taida ASuusi itatadai:

—Aida gia nuucadacani aapi aAoodami ismaacada gifivaavoitudai.
Aapi Arapan ducami Amo pastuuru.

1 Dai aapapa tacacai aASuusi APiiduru daida itatadai:

—Simufi, Joonasi marada, {ginoigadaipasi aapi? —tatadai.

Taida APiiduru aa noragi daida itatadai:

—Aja gifibaitaAcaaacamiga caa maata aapi ifisaana gaoigadai
—tatadai Agai.

Taida ASuusi itatadai:

—Aida gia nuucadacani aapi aAoodami ismaacada gifivaavoitudai
—tatadai Agai.

17 Tai Apamu tacacai ASuusi APiiduru daida itatadai:

—Simufi, Joonasi marada, {ginoigadaipasi aapi? —tatadai ASuusi.

Taida soigaali APiiduru catacacaitai ASuusi vaicojo isbai oigadai Agai
daida itatadai:

—Ginbaitacaaacamiga caa maata vaasi istumaasi. CAa maata aapi
ifisaana gaoigadai —tatadai aPiiduru.

TaidA ASuusi itatadai:

—Aida gia nuucadacaiii aapi agai ismaacada gifivaavoitudai. '® Aana
gnaagidi sai saalicada aidasi vaamioma argaali aapi aagi gaaada
gayuucusi dai aimarai tomasiaaco imia aliadagi. Damos siaascada
cacaalimu aapi saalihamu gaaaca vai amai gaaadidamu gayuucusi dai
gavaidacamu maaca siaaco maitipalidi aapi siimiagi —tatadai ASuusi.

9 Potatadai aSuusi APiiduru vai poduucai maatana isducatai muuquia
agai agai vaida poduucai oodami caaga siaa duutuadagi Diuusi. Daida
gooquiArA potatadai:

—Ifioidani —tatadai ASuusi.

*0Tai aa nanaaava APiiduru dai gifitaa isgooquiara imaitadai aana.
ASuusi aliasi gifioigadaina aana. Dai aana abaana daivacai gauu ASuusi
aida tucara masigataagida agaitadai. Dai aana tacacai asmaacada agai
dai taagida agai. *' Aidasi aPiiduru gifitaa tacaca agai ASuusi daida
itatadai:

—Ginbaitacaaacamiga, {tumaasi aApaduni agai idi caalicada?
—tatadai APiiduru.

*2Taida ASuusi aa noragi daida itatadai:

—Ifisaana ipaliadagi isgoovai oidacagi asta siaasca Apamu divia aana,
{tumaasi argavaatara aapi? Mosai apiacaaga ginvaavoitudada aapi
—tatadai ASuusi.

3 Amaasi avaavoitudadami aipaco aagaifia ansai aana maimuuquiaa
iflagai. Damos ASuusi maiaagai ismaimuuquia iflagai aana baiyoma
potatadai agai aPiiduru: “Ifisaana ipaliadagi isgoovai oidacagi asta
siaasca Apamu divia aana, étumaasi Argavaatara aapi?” —tatadai
ASuusi.

4 Dai aana ooja vaasi gomaasi idi liivruara. Dai vaasi istumaasi ooja
aana saalicada arvaavoi.

%> Dai oidaga mui vaamioma istumaasi ismaacada idui ASuusi. Daida
isgaoojamudai vaasi gomaasi liliivruara aana pifialidi
ismaiaajiacamudai vaasi oidigara aliliivru ismaacada aApaduufiimudai.

Mosacaasi.

